
Аягөзде Қазақстан халқының тілдері күніне арналған 
«Тілдер шеруі – достық пен бірліктің белгісі» атты мере-
келік іс-шара өтті. 

28 қыркүйек күні аудандық білім бөлімінің жылдық 
жоспарына сәйкес Аягөз аудандық мәдениет үйінде 
Қазақстан халқының тілдері күніне арналған «Тілдер ше-
руі – достық пен бірліктің белгісі» атты аудандық мереке-
лік іс-шара өтті.

Тіл – ұлттың рухани өзегі, елдің тұтастығын бекем-
дейтін баға жетпес құндылық. Осыны арқау еткен та-
ғылымды шараның негізгі мақсаты – оқушылардың ана 
тіліне деген құрметін арттыру, тіл мәртебесін 
көтеру, сауатты әрі таза сөйлеуге баулу, ту-
ған елге деген сүйіспеншілігін қалыптастыру. 
Сонымен қатар қазақ тілінің мемлекеттік тіл 
ретіндегі мәртебесін нығайтып, елімізде өмір 
сүріп жатқан барша этнос өкілдерінің тілде-
ріне құрметпен қарау, тіл арқылы достық пен 
қоғамдық келісімді дәріптеу көзделді.

Салтанатты жиын Қазақстан Республика-
сының Мемлекеттік Әнұранымен басталды. 
Шара барысында жыл бойы аудан көлемін-
де ұйымдастырылған түрлі тілдік, шығарма-
шылық және танымдық байқаулар мен іс-
шараларға белсене қатысып, білімдері мен 
өнерлерін танытқан ұстаздар мен оқушылар 
марапатталды.

Жеңімпаздар мен белсенді қатысушы-
ларға Аягөз ауданы әкімінің Алғыс хаттарын 

табыстау үшін аудан әкімінің орынбасары Асхат Әділжа-
нұлы сөз сөйлеп, тілдің ұлт руханиятындағы айрықша 
орнына тоқталды. Марапат иелеріне ризашылығын білді-
ріп, білім мен өнер жолындағы ізденістеріне табыс тіледі.

Мерекелік кештің мазмұнын ұлттық руханият пен әде-
би мұраға арналған сахналық қойылымдар айшықтай 
түсті. Сахна төрінде қазақ тіл білімінің негізін қалаған 
ұлт ұстазы Ахмет Байтұрсынұлының бейнесі сомдалып, 
ғалымның қазақ халқының руханияты мен тіл ғылымына 
сіңірген өлшеусіз еңбегі дәріптелді.

Сондай-ақ ардагер ұстаз Жанар Саяжанқызы Алпыс-

баеваның жетекшілігімен қазақтың көрнекті жазушысы 
Қабдеш Жұмаділовтің туғанына 90 жыл толуына орай 
қаламгердің «Тағдыр» романынан сахналық көрініс ұсы-
нылды. Әдеби қойылым арқылы жазушының шығарма-
шылық мұрасы насихатталып, көрерменге ой салған 
әсерлі көрініс тарту етілді.

Кеш барысында әсем ән мен мың бұралған би де ме-
рекенің ажарын аша түсті. Өнерпаздардың өнері тіл мен 
мәдениеттің ұлтты ұйыстыратын рухани күш екенін ай-
қындай түсті. Ал шара соңында 5–6 сынып оқушылары 
орындаған хор бірлік пен татулықтың жарасымды көріні-

сіне айналып, көрерменнің ыстық ықыласына 
бөленді.

Тілдер мерекесі – тек ана тілімізге деген 
құрметті арттыратын күн ғана емес, елімізде-
гі түрлі этнос өкілдерінің өзара түсіністігі мен 
достығын дәріптейтін тағылымды мереке. 
Осындай мазмұнды шаралар жас ұрпақтың 
бойына туған тілге деген сүйіспеншілікті сі-
ңіріп, ел бірлігін бағалауға тәрбиелері сөзсіз.

Мерекелік іс-шараны жоғары деңгейде 
ұйымдастырып, мазмұнды өткізуге атсалыс-
қан «Мектеп жанындағы интернаты бар жал-
пы орта білім беретін №6 мектебі» КММ ұжы-
мына аудандық білім бөлімі алғысын білдірді.

Тіл бар жерде – ұлт бар. Ал тілге деген 
құрмет – елге деген құрмет.

Қамарсұлу  Мұхамедияр

Аягөз ауданының әлеуметтік-экономи-
калық ахуалы, атқарылып жатқан жұмыс-
тар мен алдағы міндеттер бұқаралық ақ-
парат құралдарының назарында. Осыған 
орай Аягөз ауданының әкімі Айбек Серік-
болұлы Нұғымаров Өңірлік коммуникация-
лар қызметі орталығында ауданның ты-
ныс-тіршілігіне қатысты өзекті мәселелерді 
саралап, бұқаралық ақпарат құралдары-
ның өкілдерімен баспасөз конференция-
сын өткізді.

Кездесуде ауданның бүгінгі даму қар-
қыны, экономикалық әлеуеті, ауыл шаруа-
шылығы, инвестиция тарту, инфрақұры-
лымды жаңғырту, тұрғын үй-коммуналдық 
шаруашылық, әлеуметтік сала және алда-
ғы кезеңге арналған жоспарлар кеңінен сөз 
болды.

Әкім өз сөзінде аудан экономикасын ор-
нықты дамыту, халықтың тұрмыс сапасын 
жақсарту және елді мекендердің инфрақұ-
рылымын кезең-кезеңімен жаңарту бағы-
тында жүйелі жұмыстар жүргізіліп жатқа-
нын атап өтті.

Аудан басшысының БАҚ өкілдерімен 
ашық форматтағы кездесуі – атқарылған 
жұмыстарды саралап қана қоймай, тұрғын-
дарды толғандырған мәселелерді ортаға 
салып, алдағы міндеттерді нақтылауға 
мүмкіндік берген маңызды алаң болды.

Аягөздің бүгінгі тынысы – еңбек пен 
жауапкершіліктің, жүйелі жұмыстың және 
ел мүддесіне бағытталған нақты қадамдар-
дың көрінісі. Ал ауданның алдағы дамуы 
осы бастамалардың сабақтастығымен 
және ортақ іске тұрғындардың белсенді қа-
тысуымен тікелей байланысты.

Ары қарай оқырман қауым үшін аудан 
әкімінің баяндамасын оқырман назарына 
ұсынуыды жөн көрдік.

Самал Серікқазиева

Құрметті баспасөз 
конференциясына қа-
тысушылар, бұқара-
лық ақпарат өкілдері!

Мемлекет басшысы-
ның тапсырмалары ая-
сында Аягөз ауданында 

әлеуметтік-экономика-
лық даму мен халықтың 
өмір сүру сапасын арт-
тыруға жүйелі жұмыстар 
жүргізілуде. 

Осы орайда Аягөз ау-
данының әлеуметтік-эко-

номикалық дамуына тоқталып өтсем:
Ауданның 2026  жылғы  қаңтар-тамыз 

айларында экономиканың келесі салала-
рында оң өсімі сақталды:

Өнеркәсіп өнімдерінің өсу қарқы-
ны 146,1%,оның ішінде тау-кен өнеркә-
сібі149,4%,өңдеу    өнеркәсібі 112,3%, 
ауылшаруашылығы 133,4%, құрылыс жұ-
мыстары – 127,8%,  тұрғын үйді іске қосу – 
104,3%, бөлшек сауда – 119,7%, көтерме 
сауда – 125,7% құрады.

Ауыл шаруашылығы өнімдерінің кө-
лемі 26 млрд.662 млн. теңгені құрап, нақ-
ты көлем индексі 102,4%-ға жетті. Жыл 
соңына дейін 36 млрд.706 млн. теңгеге 
жеткізу жоспарлануда.

Мал шаруашылығында:   ірі қара 
– 109,7%, ұсақ мал – 102,7%, жылқы – 
109,9%, құс – 115,4% өсті.    2026 жылы 
26 шаруа қожалығы 588,4 млн теңгеге  39 
техника алынды, жыл соңына        70 тех-
ника алу жоспарлануда.

Ауыл шаруашылығы саласына 2026 
жылға  4 млрд.500 млн. теңге инвестиция 
тарту көзделген. «Ауыл аманаты» бағдар-
ламасы бойынша 3 кооператив несие алды.

Инфрақұрылым және құрылыс
Ауданның жол және инженерлік инфра-

құрылымын жаңартуға ерекше көңіл бөлі-
нуде. Ағымдағы жылы Аягөз қаласында 6 
көшеге 3,8 шақырым орташа  жөндеу жұ-
мыстары, 27 мың шаршы метр шұңқырлы 
жұмыстар жүргізілуде. Тарлаулы ауылын-
да 3,4 шақырым, Қосағаш ауылында 3 ша-
қырым жол жөнделуде.Бозай,Тарлаулы-
және Емелтау бағыттарындағы көпірлер 
бойынша жобалық-сметалық құжаттама-
лар әзірленуде. Ақшәулі–Мыңбұлақ–На-
рын жолының 15 шақырымын асфальттау 

2027 жылға жоспарланған.
Ауданның 45 елді мекенінің 43-і, яғни 

97,7%-ы орталықтандырылған ауыз сумен 
қамтылған. Аягөз қаласында су құбыры 
желілерін қайта жаңғырту, Ақтоғай және 
Қосағаш ауылдарында су мұнараларын 
салу жұмыстары жүргізілуде. Сонымен қа-
тар Аягөз қаласында 40,9 шақырым су құ-
быры желісін және 2000 текше метрлік таза 
су резервуарын салу жобалары әзірленді.

Абаттандыру, жылу жүйелерін жөндеу 
және тұрғын үймен қамту бағытындағы 
жұмыстар да жалғасуда. 2026 жылы 80 
пәтер алу жоспарлануда.

Жолаушылар тасымалдарын субси-
диялау бойынша 

Қалада 5 қоғамдық көлік 
бағыты жұмыс істейді. Жос-
парланған 10 автобустың 
8-і сатып алынып, автобус 
бағыттары бойынша шыға-
рылды.Әлеуметтік маңызы 
бар бағыттарды субсидия-
лауға 171,8 млн теңге бө-
лінді. Көпбалалы және атау-
лы әлеуметтік көмек алатын 
отбасылардың балалары-
на, сондай-ақ 70 жастан 
асқан азаматтарға тегін жол 
жүру карталары берілді.  
Аудан ішілік 4 бағыт бойын-
ша 7 «Газель» автокөлігі 25 
ауылды қамтып отыр.

Денсаулық сақтау саласына тоқтала 
кетсем: 

Ауданның көпсалалы орталық ауру-
ханасы 63 мыңға жуық тұрғынға медици-
налық қызмет көрсетеді. Орталық ауру-
ханада құны 1,8 млрд теңге болатын 10 
төсектік жансақтау бөлімі іске қосылды. 
МРТ аппараты орнатылды.

Әлеуметтік сала бойынша: 
2099 жаңа жұмыс орны ашылып, оның 

1573-і тұрақты. 11 адамға 400 айлық есеп-
тік көрсеткіш көлемінде, жалпы 19 млн. 30 
мың теңге қайтарымсыз мемлекет гранты 
берілді.

2026-2027 оқу жылына 354 отбасы яғни 
1 888 адам атаулы әлеуметтік көмек алды. 
2 213 көпбалалы отбасы мемлекеттік жәр-
демақымен қамтылды.

Санаторийлік-курорттық емге 128,3 
млн теңге бөлініп, 253 адам, оның ішінде 
13 бала қамтылды.Кедергісіз орта қалып-
тастыру бойынша жоспарланған 20 ны-
санның 17-сі бейімделді.

Құрметті баспасөз конференциясы-
на қатысушылар!

Алдағы уақытта Аягөз ауданының да-
муын одан әрі жандандыру, инфрақұры-
лымды жетілдіру және тұрғындардың өмір 
сүру сапасын арттыру бағытындағы жұ-
мыстар жүйелі түрде жалғасатын болады.

АУДАН ДАМУЫНЫҢ НЕГІЗГІ БАҒЫТТАРЫ БАҚ НАЗАРЫНДА

ТІЛ – ДОСТЫҚ ПЕН БІРЛІКТІҢ АЛТЫН АРҚАУЫ



Амангельдинов Шалкар Урысбекович 1947 жылы туған. 
1970 жылдан зейнет демалысына шыққанша Аягөз қаласын-
дағы теміржол ауруханасында стомотолог болып еңбек етті.

Терликбаева Касыпжан Саулекеновна 1950 жылы ту-
ған. 1972 жылдан Аягөз қаласындағы еткомбинатында 
2000 жылы осы мекеме жабылғанша экономист болып ең-
бек еткен.

Самолетов Виктор Владимирович 1940 жылы туған. Ая-
гөз қаласындағы Шоқан Уалиханов атындағы сегізжылдық, 
№243 орта мектепте физкультура пәнінің мұғалімі болып 
зейнет демалысына шыққанша еңбек еткен.

Оразаева Жамалхан 1949 жылы туған. 1970 жылдан 
Шұбартау ауданының «Сарқамыс» совхозында шопан бо-
лып еңбек еткен.

Мерекелік шара барысында бұдан бөлек аға буын өкіл-
дері Иманжаппаров Кабидулла, Жумаханов Мамлюкхан 

Азимханович, Қадырбеков Қабдрайх Мукашевич, Копбаев 
Токен Айтбаевич сынды азаматтарға да аудан әкімінің Ал-
ғыс хаты табысталды.

Бұл азаматтардың әрқайсысының еңбек жолы – өз ал-
дына бір тарих. Бірі ауыл шаруашылығының дамуына үлес 
қосса, енді бірі өндіріс пен көлік саласында, білім мен ме-
дицинада, мемлекеттік қызмет пен сауда саласында абы-
ройлы еңбек етті. Олардың барлығын біріктіретін ортақ қа-
сиет – елге адал қызмет ету, еңбекті қадірлеу және кейінгі 
ұрпаққа өнеге қалдыру.

Жиында аға буын өкілдеріне көрсетілген құрметтің мәні 
ерекше атап өтілді. Саналы ғұмырын ел игілігіне арнаған 
ардагерлердің еңбегі – бүгінгі ұрпақ үшін үлкен тағылым. 
Себебі олардың өмір жолынан еңбекке деген жауапкерші-
лікті, елге деген сүйіспеншілікті, туған жерге деген адал-
дықты көруге болады.

– Қарияларымыздың өнегелі өмір жолы – кейінгі ұрпаққа 
үлгі. Бүгінгі бейбіт тіршілігіміз бен қол жеткізген жетістікте-
ріміздің негізінде аға буынның маңдай тері, қажыр-қайра-
ты мен еңбегі жатыр. Сондықтан ардагерлерді ардақтап, 
олардың еңбегін бағалау – баршамызға ортақ міндет, – 
деген мазмұндағы ізгі тілектер айтылып, мереке иелеріне 
жылы лебіздер жеткізілді.

Мерекелік бағдарламаның көркем бөлігі де көпшілік кө-
ңілінен шықты. Мәдениет сарайының өнерпаздары сахна 
төрінде ән мен биден шашу шашып, көрермендерге көте-
ріңкі көңіл күй сыйлады. Әсем әуен мен әсерлі өнер ар-
дагерлерге мерекелік көңіл күй сыйлап, кештің мазмұнын 
байыта түсті. Шара соңында ардагерлер үшін арнайы ме-
рекелік би кеші ұйымдастырылды. Өмірдің талай белесін 
артқа тастаған аға буын өкілдері әсем әуенге ілесіп, жас-
тық шақтарын еске алып, бір серпіліп қалды.

Халықаралық қарттар күні – күнтізбедегі атаулы мере-
келердің бірі ғана емес, үлкенге құрмет, кішіге ізет көрсету-
дің мәнін ұқтыратын тағылымды күн. Аға буынның маңдай 
терімен қалыптасқан еңбек дәстүрі мен өмірлік тәжірибесі 
– кейінгі ұрпаққа қалатын баға жетпес рухани мұра. Қария-
сын төрге оздырған елдің берекесі бекем. Ал олардың ғиб-
ратты ғұмыры – ұрпаққа өнеге.

Самал Серікқазиева

Аягөзде Халықаралық қарттар кү-
ніне орай еңбек ардагерлеріне құр-
мет көрсетілді Қазақ халқы қашанда 
қариясын қастерлеп, үлкенін төрге 
оздырған. «Қарты бар елдің – қазы-
насы бар» деген тағылымды тәмсіл 
де осы өмірлік ұстанымнан туын-
даса керек. Өйткені аға буынның 
ғибратты ғұмыры, маңдай термен 
өрілген еңбек жолы – кейінгі ұрпаққа 
қалдырған баға жетпес өнегесі.

1 қазан – Халықаралық қарт-
тар күніне орай Аягөз қаласындағы 
«Қозы көрпеш-Баян сұлу» мәдениет 
сарайында аға буын өкілдеріне ар-
налған мерекелік іс-шара өтті. Бас-
қосуда елдің өсіп-өркендеуіне сана-
лы ғұмырын арнаған ардагерлерге 
құрмет көрсетіліп, олардың еңбегі ел 
алдында тағы бір мәрте дәріптелді.

Мерекелік шара барысында ау-
дан әкімі А.Нұғымаровтың атынан 
бірқатар қарттар мен еңбек арда-
герлеріне Алғыс хаттар мен естелік 
сыйлықтар табысталды.

Марапат төрінен көрінген азамат-
тардың әрқайсысының еңбек жолы 
– Аягөз өңірінің тарихымен сабақ-
тасып жатқан тағылымды шежіре. 
Олардың қатарында ауыл шаруа-
шылығында маңдай терін төккен ме-
ханизаторлар мен төрт түліктің өсуі 
жолында мол үлес қосқан мамандар, 
өндіріс орындарында еңбек еткен 
жұмысшылар, теміржолшылар, бі-
лім, медицина, сауда, қаржы және 
мемлекеттік қызмет саласының ма-
мандары бар.

Солардың бірі – Нургалиев Жу-
магазы Муканович. 1948 жылы туған 
еңбек ардагері 1969 жылдан бастап 
Аягөз ауданының Нарын совхозын-
да механизатор болып еңбек етті.

Турежанов Есенгелды Нукенович 

1953 жылы туған. Ол 1975 жылдан 
бастап Аягөз ауданында мал дәрі-
гері болып еңбек етіп, ауыл шаруа-
шылығы саласының дамуына үлес 
қосты.

Шалтаев Абылайхан Азилханович 
1956 жылы туған. 1976 жылдан бас-
тап Аягөз қаласындағы жіп иіру фаб-
рикасында осы мекеме тарағанға 
дейін дәнекерлеуші болып еңбек етті.

Шонашев Токтасын Ақымжанович 
1939 жылы туған. Ол Аягөз ауданы-
ның Хрущев атындағы колхозында, 
Ақши, С.Ғаббасов атындағы совхоз-
дарында механизатор болып еңбек 
еткен.

Жолжаксин Аман 1945 жылы ту-
ған. 1964–1975 жылдар аралығын-

да Шұбартау ауданының Калинин 
совхозында механизатор болып 
еңбек етсе, 1976 жылдан зейнетке 
шыққанға дейін Шұбартау аудандық 
тұтынушылар кооперативінде сауда 
саласында қызмет атқарған.

Еңбек жолын елдің игілігіне арна-
ған азаматтардың қатарында Нурга-
лиева Орынхан Орымбаевна да бар. 
Ол 1956 жылы туған. 1979 жылдан 
бастап Аягөз қаласындағы ДЭУ–548 
мекемесінде жолшы, есепші болып 
еңбек етті.

Ниязбеков Турсынгали Дүйсен-
баевич 1947 жылы туған. Ол 1964 
жылдан бастап Аягөз қаласындағы 
Авто ТЭП мекемесінде жүргізуші бо-
лып еңбек етті.

Еспаев Амангельды Тлеужаро-
вич 1942 жылы туған. 1963 жылдан 
зейнеткерлікке шыққанға дейін Аягөз 
ауданындағы Ақши, Майлин совхоз-
дарында жүргізуші болып еңбек етті.

Сулейменов Амангазы 1948 
жылы туған. 1970 жылдан бастап 
Шұбартау ауданындағы Калинин 

совхозында механизатор болып ең-
бек еткен.

Кошкарова Ажархан Сейсегатов-
на 1956 жылы туған. Ол 1980 жыл-
дан зейнет демалысына шыққанша 
Аягөз аудандық салық басқармасын-
да еңбек етті.

Азубаев Мутан Нурбекович 1938 
жылы туған. Аягөз ауданының На-
рын совхозында механизатор болып 
еңбек еткен.

Таласпаева Ганимат Токеновна 
1963 жылы туған. Аягөз қаласында-
ғы ВЧД–23 мекемесінде 43 жыл опе-
ратор болып еңбек еткен.

Турусжанов Слямгазы 1940 жылы 
туған. 1958 жылдан бастап Аягөз ау-
данының К. Маркс колхозында, XXIV 
партсъезд совхозында шопан болып 
еңбек еткен.

Жумадилов Аманкан Казыкано-
вич 1948 жылы туған. 1973 жылдан 
1998 жылға дейін Аягөз қаласында-
ғы ет комбинатында мал дәрігері бо-
лып еңбек етті.

Есболатова Бақыт Оксикбаевна 
1951 жылы туған. Аягөз қаласында-
ғы техконтора мекемесінде 40 жыл 
еңбек еткен.

Аймагамбетов Омирбек Жаксы-
бекович 1956 жылы туған. Аягөз қа-
ласындағы Локомотив депосында 35 
жыл еңбек етті.

Ахметжанов Маулимбек Жексем-
бекович 1952 жылы туған. 1979–
2000 жылдары Аягөз қаласындағы 
астық элеваторында бас инженер, 
2000–2015 жылдары аудандық әкім-
дікте бас маман қызметін атқарды.

Байетова Маукен Ниязовна 1951 
жылы туған. 1975 жылдан зейнет 
демалысына шыққанша Шұбартау 
аудандық прокуратурасында еңбек 
еткен.

ҒИБРАТТЫ ҒҰМЫР – ҰРПАҚҚА ӨНЕГЕ

ХАБАРЛАМА
2026 жылғы  27 қыркүйекте Аягөз ауданы Ақшәу-

лі  ауылдық округі әкімі сайлауы өтті.
Аягөз аудандық сайлау комиссиясы «Қазақстан Рес-

публикасындағы сайлау туралы» Қазақстан Республи-
касы Конституциялық Заңының 113-11 бабына сәйкес, 
2026 жылғы 29 қыркүйектегі  шешімімен Аягөз ауданы 
Ақшәулі ауылдық округі әкімі болып сайланған – Тор-
таев Жәнібек Нұрлыбекұлы тіркелді.

Аягөз аудандық сайлау комиссиясы

 ТӘРБИЕ БАСТАУЫНДА ТҰРҒАН ТҰЛҒА

«ЕҢБЕКТЕ – ТӨЗІМДІЛІК, 
ІСТЕ – АДАЛДЫҚ!»

Бұл – жай ғана қанатты сөз емес, жар-
ты ғасырға жуық ұстаздық жолын елге 
қызмет етумен сабақтастырған ардақты 
ұстаз Абзелова (Жамантаева) Гүлсімхан 
Төстікбайқызының өмірлік ұстанымы.

Гүлсімхан Төстікбайқызы 1957 жылдың 10 
қаңтарында дүниеге келген. Балалық шағы 
Абай облысының Аягөз өңірінде өтті. Алғаш-
қы білімін Бозай ауылындағы бастауыш мек-
тептен алып, кейін Мамырсу ауылындағы 
С.Ғаббасов атындағы орта мектепте білімін 
жалғастырып, 1975 жылы тәмамдады.

Мектепті жақсы аяқтаған жас Гүлсім-
ханның еңбек жолы сол кездегі қоғамдық-
саяси жағдайдың ықпалымен «Тау қыран-
дары» атты қой өсіруші комсомол-жастар 
бригадасынан басталды. Бұл кезең оның 
еңбекке ерте араласып, ауыл өмірінің ты-
нысын терең сезінуіне, елмен етене ара-
ласуына жол ашты.

Жастайынан қоғамдық жұмыстарға 
белсенді араласқан ол партия қатарына 
өтіп, екі мәрте аудандық мәслихат депу-
таты болып сайланды. Сайлаушылардың 
ұсынысы мен елдің қажетіне бейжай қа-
рамай, қазіргі еңселі мектеп ғимаратының 
бой көтеруіне ықпал етті. Бұл – оның туған 
жердің болашағына деген жанашырлығы-
ның бір көрінісі.

БІЛІММЕН БЕКЕМДЕЛГЕН 
ҰСТАЗДЫҚ ЖОЛ

1977-1982 жылдары Семей қаласын-
дағы Н.К. Крупская атындағы мұғалімдер 
даярлайтын институтта білім алып, қазақ 
тілі мен әдебиеті пәнінің мұғалімі маман-
дығын меңгерді.

Ұстаздық еңбек жолының алғашқы 
жылдарында Ш.Уәлиханов атындағы орта 
мектепте аға пионер вожатый болып қыз-
мет атқарып, кейін Мамырсу ауылындағы 
бюджеттік интернатта тәрбиеші болды.

Ал 1981 жылдан бастап С.Ғаббасов 
атындағы мектепте қазақ тілі мен әдебие-
ті пәнінің мұғалімі ретінде еңбек етіп, 2018 
жылға дейінгі ғұмырын бір білім ордасы-
мен байланыстырып, талай буын шәкірт-
тің жүрегіне жол тапты.

Қырық жылға жуық уақыт – бір мектеп-
те еңбек ету кез келген жанға бұйыра бер-
мейтін үлкен мектеп. Бұл – мамандыққа 
адалдықтың, туған жерге деген сүйіспен-
шіліктің, шәкірт алдындағы жауапкерші-
ліктің айқын белгісі.

Гүлсімхан Төстікбайқызы үшін мұғалім-
дік тек сабақ берумен шектелген жоқ. Ол 
шәкірттің бойына біліммен бірге ұлттық 
рух, елжандылық, ізгілік пен өнерге деген 
сүйіспеншілікті сіңіруге ұмтылды.

БІР МЕКТЕПТІҢ ҒАНА ЕМЕС, 
ТҰТАС ЕЛДІҢ ҚОҒАМДЫҚ 

ӨМІРІНЕ АРАЛАСҚАН ЖАН
Гүлсімхан Төстікқызының атқарған қо-

ғамдық жұмыстары да сан алуан. Ол ау-
дандық «Қазақ тілі» қоғамының төрайымы, 
аудандық қазақ тілі бірлестігінің жетекшісі, 
«Ақындар мектебінің» жетекшісі, «Өлкета-
ну» мұражайының директоры, аудандық 
пионерлер үйінің директоры, мектептегі 
тәрбие жұмысының ұйымдастырушысы, 

бастауыш сыныптардың оқу ісі меңгеруші-
сі, кәсіподақ ұйымының, «Аналар мектебі-
нің» төрайымы сынды көптеген жауапты 
қызметтерді абыроймен атқарды. Қаламы 
жүйрік, сөзі шебер ұстаз талай мәдени-
көпшілік шаралардың, мерекелік кештер 
мен салтанатты жиындардың сценарийін 
жазып, өзі жүргізушілік жасады. 

Жиырма жасында депутат болып сай-
ланған ол елдің мұң-мұқтажын естіп, ха-
лықтың талап-тілегін билікке жеткізуде 
белсенділік танытты. Сол кезеңде мектеп 
директоры қызметін атқарған Бейсенбек 
Нақышбеков мырза жаңа мектеп салу мә-
селесін көтеріп, бұл бастаманың жүзеге 
асуына бар күш-жігерін жұмсады. Депутат 
ретінде ол мектеп директорының талабын 
және ауыл тұрғындарының ұсынысын 
қолдап, жаңа мектеп салу мәселесінің оң 
шешім табуына ықпал етті. Бұл — оның 
жас болса да ел сенімін арқалап, халық-
тың игілігі жолында табанды еңбек еткені-
нің айқын көрінісі.

2002 жылы халықаралық деңгейде өткен 
«Қозы Көрпеш – Баян сұлуға – 1500 жыл» 
атты дүбірлі тойдың жүргізушісі болуы да 
оның ұйымдастырушылық қабілеті мен ше-
шендік өнерінің биік деңгейін танытты.

2007 жылы С.Ғаббасов атындағы мек-
тептің 140 жылдық мерейтойлық салтана-
тының жоспары мен мәтінін жазып, жүргі-
зушісі болса, 2017 жылы білім ордасының 
150 жылдығына арналған үлкен шараны 
ұйымдастырып, өткізуге жетекшілік етті.

ОЗЫҚ ТӘЖІРИБЕСІ – 
ЕЛ ИГІЛІГІНЕ

Ұстаздың кәсіби ізденісі де нәтижесіз 
қалған жоқ.

Гүлсімхан Төстікбайқызының жаңа техно-
логияларға негізделген озық педагогикалық 
тәжірибесі облыс және республика көлемін-
де таратылды. Оның шәкірттері пәндік олим-
пиадаларда, түрлі байқауларда, ғылыми 
жобаларда жүлделі орындарға ие болып, ұс-
таздың еңбектері бірнеше жинаққа енгізілді.

Ол облыстық деңгейде өткен «Іскер 
әйелдер», «Озық тәжірибелі ұстаздар» кон-
ференцияларына делегат болып қатысты.

2003-2005 жылдары ел көлемінде жа-
рияланған «Ауыл жылы» аясындағы кон-
курста жеңімпаз атанып, «Ауылдың үздік ұс-
тазы» атағына ие болды. Бұл марапат ауыл 
мектебінде еңбек етіп жүрген ұстаздың кәсі-
би еңбегіне берілген жоғары баға еді.

1995 жылы Қазақстан Республикасы 
Білім министрлігінің Құрмет грамотасы-
мен марапатталды.

Ал 2009 жылы мемлекеттік марапат – 
«Құрмет» орденіне ие болды.

Ұстаздың есімі республикалық деңгей-
дегі «Сердце, отданное детям» атты үз-
дік ұстаздар энциклопедиясына енгізілді. 
Сондай-ақ ол «Аягөз ауданының құрметті 
азаматтары» энциклопедиялық кітабынан 
орын алды.

2018 жылы Елордамыздың 20 жылдық 
мерейтойына арналған «Ғасыр ғажайы-
бы – Астана» конкурсының жеңімпазы 
атанып, арнайы кітапқа енді және Астана 
қаласында өткен жиында марапатталды.

«ҚҰТТЫ ҚОЙНАУЫМ, 
КИЕЛІ АЛТЫН ҰЯМ»

Гүлсімхан Төстікбайқызының туған 

мектебіне деген ерекше ықыласын оның 
шығармашылық еңбектерінен де аңғаруға 
болады.

Мектептің 150 жылдық мерейтойына 
орай «Құтты қойнауым, киелі алтын ұям» 
атты кітабы жарық көрді. Бұл еңбек – бір 
білім ордасының тарихын ғана емес, сол 
мектептен түлеп ұшқан талай азаматтың 
тағдырын, ұстаздар еңбегін, шәкірттер са-
бақтастығын арқау еткен рухани шежіре.

Кітаптың жарық көруіне шәкірттері мен 
ел азаматтары – облыстық аурухананың 
бас дәрігері Жайық Жұмаханов, облыстық 
мәслихат депутаты, кәсіпкер Қанат Оспа-
нов және шетелге танымал ірі кәсіпкер, 
мектептің 1965 жылғы түлегі Медғат Құл-
жанов демеушілік көрсетті.

Ұстаз еңбегінің тағы бір үлкен жемісі – 
оның атымен аталған «Абайтану» кабине-
тінің ашылуы.

Бұл – шәкірт тәрбиесіне ғұмырын ар-
наған жанға көрсетілген құрметтің, ұстаз 
еңбегін бағалаудың жарқын белгісі.

ҰСТАЗДЫҢ ЕҢ ҮЛКЕН 
МАРАПАТЫ – ШӘКІРТІНІҢ 

ЖЕТІСТІГІ
Әр ұстаздың өміріндегі ең үлкен бақыт 

– шәкіртінің биігін көру.
Гүлсімхан Төстікбайқызының алдынан 

жиырмаға тарта «Алтын белгі» иегері тү-
леп ұшты. Шәкірттері облыстық, респуб-
ликалық және халықаралық деңгейдегі 
түрлі байқауларда, ғылыми жобаларда, 
пән олимпиадаларында, оқуларда, айтыс-
тарда жеңімпаз атанып, еңбектері жинақ-
тарға енгізілді.

Оның шәкірттерінің арасынан ұстаздық 
жолын жалғастырғандар да, ақындық пен 
журналистиканы таңдағандар да, мәде-
ниет пен өнер саласында жүргендер де, 
ел басқару ісіне араласқан азаматтар да 
бар.

Ұстазының жолын қуған, ақындар мен 
журналистер ортасында жүрген, бүгінде 
ауыл әкімі қызметін атқарып отырған Ті-
леукен Әлжекеев, айтыскер ақын, асаба, 
мәдениет саласына үлес қосып жүрген 

Әлішер Нұрабдоллаев, бірнеше кинода 
басты рөлдерді сомдаған Жеңіс Қыңыр-
беков секілді шәкірттері – Гүлсімхан Төс-
тікбайқызының ұстаздық еңбегінің жалғас-
тығы.

Бірнеше шәкірті «Қазақстанның үміт 
артарлары» атты кітапқа енді.

Осының бәрі – ұстаз еңбегінің ең қым-
бат нәтижесі.

ЗЕЙНЕТКЕРЛІК – 
ІЗДЕНІСТІҢ СОҢЫ ЕМЕС
2018 жылы зейнеткерлікке шыққаны-

мен, Гүлсімхан Төстікбайқызы ұстаздық 
қызметтен қол үзген жоқ.

Бүгінде де жас мамандарға бағыт-бағ-
дар беріп, ғылыми жобаларға және түр-
лі байқауларға қатысатын оқушыларды 
дайындап келеді. Көптеген сайыстарға 
төрелік жасап, ардагерлер арасында 
ұйымдастырылатын түрлі өнер мен білім 
додаларына қазылық етуге шақырылады.

Бұл – ұстаздықтың қызмет емес, жүрек 
таңдауы екенін көрсетеді.

2025 жылы облыс көлемінде өткен «Ұр-
паққа аманат хат» атты байқауында Бас 
жүлде, «Құрметті зейнеткер» республика-
лық байқауға қатысып, «Құрмет» орденіне 
ие болуы да – оның шығармашылық ізде-
нісінің әлі де жалғасып келе жатқанының 
дәлелі.

ҰСТАЗҒА ҚҰРМЕТ – 
ҰРПАҚҚА ӨНЕГЕ

Гүлсімхан Төстікбайқызының ғұмыр 
жолына зер салсақ, бір адамның өмірінен 
тұтас бір дәуірдің тынысын көреміз. Ауыл 
мектебі, ұстаз еңбегі, қоғамдық қызмет, 
ұлттық тіл мен әдебиет, өлкетану, өнер 
мен мәдениет, шәкірт тәрбиесі – осының 
бәрі оның өмір жолымен біте қайнасып 
жатыр.

Ол үшін ұстаздық – мамандық қана 
емес, өмір салты. Сондықтан да жылдар 
өтсе де, шәкірттерінің жетістігіне қуанып, 
жас мұғалімдерге тәжірибесін ұсынып, ту-
ған мектебінің тарихын түгендеп, кейінгі 
ұрпаққа рухани мұра қалдырудан жалық-
қан емес.

Оның өмірлік ұстанымы – «Еңбекте 
– төзімділік, істе – адалдық!» – өзі жүріп 
өткен ғұмыр жолының қысқа да нұсқа кө-
рінісі іспетті.

Жарты ғасырға жуық уақытын білім 
мен тәрбиеге арнаған Гүлсімхан Төстік-
байқызының есімі – талай шәкірттің жүре-
гінде сақталған есім.

Ұстаз үшін одан асқан марапат бар 
ма?!

Өйткені жылдар өткен соң шәкіртінің: 
«Менің ұстазым!» деп мақтанышпен ай-
туы – ұстаз еңбегінің ең биік бағасы.

Гүлсімхан Төстікбайқызы – өз маман-
дығын шексіз сүйіп, оны жүрек қалауымен 
таңдаған, ұстаздықты өмірінің мәніне ай-
налдырған абзал жан.

Ұстаздық жолы – ұрпаққа қалдырған 
аманаты.

Шәкірттері – өмірден өшпейтін ізі.
Ал еңбегі – ел жадында қалатын өнеге.

 «С. Ғаббасов атындағы жалпы 
орта білім беретін мектебі» КММ-нің 

 тәрбие ісі жөніндегі орынбасары 
Амангельды А. А.

ҰСТАЗДЫҚТЫ ӨМІРІНІҢ ӨЗЕГІНЕ АЙНАЛДЫРҒАН ҒИБРАТТЫ ҒҰМЫР

Мектепке дейінгі тәрбие мен бі-
лім беру – баланың болашақ тұлға-
сының негізі қаланатын аса жауапты 
кезең. Осы бағытта нәтижелі еңбек 
етіп, ұжымын жаңа ізденістер мен 
жетістіктерге бастап келе жатқан бі-
лікті басшылардың бірі – «Аягөз қа-
лалық №1 бөбекжай-балабақшасы» 
КМҚК меңгерушісі Сеитжапарова 
Жанар Амангельдыевна.

Бүгінде балабақшада заман 
талабына сай білім беру мен тәр-
биенің жаңа бағыттарын енгізуге 
ерекше мән берілген. Меңгерушінің 
қолдауымен педагогтер түрлі жо-
баларға белсенді қатысып, кәсіби 
шеберліктерін шыңдап, республи-
калық деңгейдегі бірнеше байқау-
ларда жүлделі орындарға ие болып 
келеді. Ұжымның әрбір жетістігі – 
педагогтердің еңбегі мен басшының 
жүйелі ұйымдастырушылық жұмы-
сының үйлесімді нәтижесі.

Жанар Амангельдыевнаның бас-
шылығымен «Жасыл балабақша», 
«Ерте жастан еңбекке және кәсіпке 
баулу» жобалары жүзеге асырылып, 

тәрбиеленушілерге экологиялық 
тәрбие беру, табиғатты аялау, еңбек-
ті құрметтеу, мамандықтар әлемімен 
ерте жастан таныстыру бағытын-
дағы жұмыстар жүйелі жүргізілуде. 
Жобалардың мазмұнына педагог-
термен қатар ата-аналарды да тарта 
отырып, баланың жан-жақты дамуы-
на жағдай жасау көзделген.

Басшының білім беру саласын-
дағы еңбегі де назардан тыс қалған 
емес. 2025 жылы Абай облысының 
білім басқармасы өскелең ұрпақты 
оқыту мен тәрбиелеу жолындағы ең-
бегі үшін Жанар Амангельдыевнаны 
Құрмет грамотасымен марапаттады. 
Сондай-ақ мектеп жасына дейінгі 
балаларды тәрбиелеу мен оқыту 
мазмұнын іске асыруға қосқан үлесі 
үшін ҚР Оқу-ағарту министрлігі Ба-
лаларды ерте дамыту институтының  
Алғыс хатына ие болды.

  Кәсіби тәжірибені тарату бағы-
тында да нәтижелі жұмыстар атқары-
луда. «Ұлттық құндылықтар негізінде 
мектепке дейінгі білім беру: жаңа 
тәсілдер, жаңа көзқарас» республи-

калық семинар-практикумында кәсіби біліктілігі мен шебер-
лігін көрсетіп, іс-тәжірибесімен бөліскені үшін Абай облысы-
ның білім басқармасының Алғыс хатымен марапатталды. 
Сонымен бірге білім саласындағы адал еңбегі, жас ұрпаққа 
сапалы білім мен өнегелі тәрбие беруге қосқан үлесі үшін 
облыстық деңгейде де алғысқа,  Абай облысы білім және 
ғылым саласы қызметкерлері кәсіподағының «Әлеуметтік 
әріптестікке қосқан үлесі үшін» медаліне ие болды.

Меңгеруші үшін басшылық – тек жұмысты ұйымдасты-
ру емес, педагогке сенім білдіру, оның идеясын қолдау, кә-
сіби өсуіне мүмкіндік жасау және ұжымды ортақ мақсатқа 
жұмылдыру. Осындай ұстанымның нәтижесінде балабақ-
шада шығармашылық ізденіске негізделген орта қалыпта-
сып, педагогтердің кәсіби жетістіктері артып келеді.

Басшының жетістігі – ұжымының жетістігімен өлше-
неді. Бүгінгі таңда «Аягөз қалалық №1 бөбекжай-бала-
бақшасының» түрлі жобаларға белсенді қатысуы, педа-
гогтердің республикалық байқаулардағы жетістіктері мен 
тәжірибесінің кеңінен таралуы – жүйелі еңбек пен ортақ 
мақсаттың нәтижесі.

Бүлдіршінге сапалы тәрбие, педагогке кәсіби қолдау, 
ұжымға жаңа бағыт ұсына білген Сеитжапарова Жанар 
Амангельдыевнаның еңбегі – мектепке дейінгі білім беру 
саласындағы жауапкершілік пен жаңашылдықтың жар-
қын көрінісі.

Аягөз аудандық білім бөлімі



Кәсіби шеберлік – үздіксіз ізде-
ністен, ал ұстаз еңбегінің шына-
йы нәтижесі – шәкірт жетістігінен 
көрінеді. Осы қағиданы кәсіби 
ұстанымына айналдырып, көр-
кем еңбек пәнін оқытуда шығар-
машылық пен жаңашылдықты 
ұштастырып жүрген ұстаздың бірі 
– Абай облысы білім басқармасы-
ның Аягөз ауданы білім бөлімінің 
«№5 жалпы орта білім беретін 
мектебі» КММ көркем еңбек пә-
нінің мұғалімі, педагог-сарапшы 
Қонырбаева Асель Калихановна.

Асель Калихановна 1979 жыл-
ғы 8 қазанда Жетісу облысы Көксу 
ауданында дүниеге келген. 1996 
жылы Талдықорған қаласында-
ғы Дәнеш Рақышев атындағы 
облыстық ұлттық гимназияны 
тәмамдап, 1996–2000 жылдары 
І. Жансүгіров атындағы Жетісу 
мемлекеттік университетінде кә-
сіби оқыту мамандығы бойынша 
жоғары білім алды. Еңбек жолын 
2000 жылы Талдықорған поли-
техникалық колледжінде бастап, 
2003 жылдан бері №5 жалпы 
орта білім беретін мектепте көр-
кем еңбек пәнінің мұғалімі болып 
абыройлы қызмет атқарып келе-
ді.  Бүгінде оның педагогикалық 
еңбек өтілі – 26 жыл. Ұстаз үшін 
кәсіби даму – бір орында тоқтап 
қалмай, үнемі іздену, жаңа бағыт-
тарды меңгеру және өз тәжірибе-
сін жетілдіру.  Асель Калихановна 
да осы бағытта жүйелі жұмыс 
жүргізіп келеді.

2025 жылы «Назарбаев Зият-
керлік мектептері» ДББҰ Педа-
гогикалық шеберлік орталығы 
өткізген «Іс-әрекеттегі зерттеу 
(Action Research) және Сабақ-
ты зерттеу (Lesson Study): бі-
лім беру мекемелерінде жүзеге 
асыру тәжірибесі» VII облыстық 
конференциясына қатысып, 
тәжірибесін кәсіби ортада же-
тілдіре түсті.Ұстаздың ізденісі 

байқаулар мен кәсіби жобалар-
да да жоғары бағаланып келеді. 
2025 жылы «Менің мамандығым 
– менің мақтанышым» облыс-
тық-экспресс конкурсында «Үздік 
жұмыс тәжірибесі» номинация-
сы бойынша ІІ орын иеленсе, 
сол жылы республикалық «Үздік 
авторлық бағдарлама» байқауы-
ның облыстық кезеңінде І орынға 
ие болды. Республикалық кезең-
де грамотамен марапатталды. 
Сондай-ақ 2025 жылы «Педа-
гогикалық идеялар фестивалі» 
республикалық конкурсының 
облыстық кезеңінде «Шеберлік 
палитрасы» бағыты бойынша І 
орын алып, 2026 жылы аталған 
байқаудың республикалық кезе-
ңінде ІІІ орынға ие болды. 2026 
жыл ұстаз үшін кәсіби жетістік-
терге толы жыл болды. «Дарын-
ды баланы жетістікке жетелеу: 
анықтау, оқыту және дамыту» 
тақырыбындағы облыстық ғылы-
ми-практикалық конференцияда 
І орын иеленді. Сонымен қатар 
облыстық әдістемелік кеңес жа-
нынан құрылған «Сараптамалық 
кеңестің» сарапшысы ретінде кә-
сіби тәжірибесін әріптестерімен 
бөлісіп келеді.  Еңбегі еленіп, 
2026 жылы Абай облысының бі-
лім басқармасының Алғыс хаты-
мен және Құрмет грамотасымен 
марапатталуы – ұстаз еңбегінің 
лайықты бағасы.

Нағыз ұстаздың еңбегі тек 
жеке жетістігімен емес, шәкірті-
нің қаншалықты биік белестер-
ді бағындырғанымен өлшенеді. 
Асель Калихановнаның шәкірт-
тері де көркем еңбек, сәндік-қол-
данбалы өнер, шығармашылық 
және зерттеу бағыттарында түрлі 
деңгейдегі байқауларда жүлделі 
орындардан көрініп келеді.2022 
жылы шәкірті Даулетова Диль-
наз «Алтын қазына» көркем және 
сәндік-қолданбалы өнер респуб-

ликалық көрме-байқауының об-
лыстық кезеңінде І орын иелен-
ді. Сол жылы «Өлкетану сағаты: 
Кіші Отанымыздың үлкен ашы-
луы» атты облыстық байқаудың 
«Халық шығармашылығы көр-

месі» бағыты бойынша ІІ орынға 
ие болды. 2023 жылы Даулетова 
Дильназ «Алтын қазына» көркем 
және сәндік-қолданбалы өнер 
республикалық көрме-байқауы-
ның облыстық кезеңінде тағы 
да І орын иеленіп, өзінің шығар-
машылық қабілетін дәлелдеді. 
2024 жылы шәкірті Ерғали Інжу 
ҚР Оқу-ағарту министрлігінің 
Республикалық қосымша білім 
беру оқу-әдістемелік орталы-
ғы ұйымдастырған «Мен және 
менің тазым» республикалық 
суреттер байқауына қатысып, 
сертификат иеленді. 2025 жылы 
Мұратқан Дина аталған орталық 
ұйымдастырған «Қысқы ертегі 
әлеміне саяхат» республикалық 
байқауында І орын алды.

Ал 2025–2026 жылдардағы 
ерекше жетістіктің бірі – шәкірті 
Тұрсын Малика. Ол республика-
лық «Зерде» 2–7 сынып оқушыла-
ры арасында зерттеу жобалары 

мен шығармашылық жұмыстар 
конкурсының облыстық кезеңінде 
2025 жылы І орын, ал 2026 жылы 
республикалық кезеңде ІІІ орын 
иеленді.

Бұл нәтиже – ұстаздың шығар-
машылық бағыттағы жүйелі еңбегі 
мен оқушының зерттеушілік қабі-
летін дамытуға бағытталған жұ-
мысының нақты көрінісі. Көркем 
еңбек – баланың қолынан бұйым 
жасауға ғана емес, оның эстети-
калық талғамын қалыптастыруға, 
шығармашылық ойлауын дамы-
туға, ұлттық құндылықтарды қа-
дірлеуге жол ашатын пән. Асель 
Калихановна сабақ барысында 
оқушының өз идеясын еркін жет-
кізуіне, дәстүрлі өнер мен зама-
науи дизайнды сабақтастыруына 
мән береді. Оның педагогикалық 
тәжірибесінде шығармашылық 
ізденіс, практикалық жұмыс, зерт-
теу және жобалау жұмыстары 
өзара үйлесім табады. Ұстаздың 
кәсіби жетістіктері мен шәкіртте-
рінің жеңістері бір-бірінен бөлек 
қарастырылмайды. Себебі мұға-
лімнің ізденісі – шәкіртке бағыт, 
шәкірттің жетістігі – ұстаз еңбегі-
нің жемісі. 26 жылдық педагоги-
калық тәжірибесінде Асель Кали-
хановна талай шәкіртке өнердің 
қыр-сырын үйретіп қана қоймай, 
олардың өз идеясына сенуіне, 
шығармашылық ізденіс жасауына 
және еңбегінің нәтижесін бағалай 
білуіне ықпал етіп келеді.

Ұстаздың кәсіби жолындағы 
марапаттары мен шәкірттерінің 
республикалық деңгейдегі же-
тістіктері – тынымсыз еңбектің, 
шығармашылық ізденістің және 
ұстаз бен шәкірт арасындағы 
өзара сенімнің нәтижесі.

Шеберлікке ұмтылған ұстаз-
дың еңбегі – шәкірт жүрегіне се-
білген шығармашылық дән.  Ал 
сол дәннің жемісі – бүгінгі жеңіс-
тер мен ертеңгі биік белестер.

Мұғалім — мектептің жүрегі, 
болашақтың тірегі. Ал музыка 
мұғалімі — адам жанының нәзік 
қылдарын бұрап, өмірдің ең сұлу 
үйлесімділігін (гармониясын) 
үйрететін ерекше тұлға. Биыл-
ғы Мұғалімдер күні қарсаңында 
біз жарты ғасырдан астам уақыт 
бойы қолдарынан сиқырлы ды-
быстар төгілген, Өнер мектебі-
нің ардақты ұстазы, фортепиано 
аспабының білікті маманы Рауза 
Құсаинқызы Аткешева туралы 
мақтанышпен сөз қозғамақпыз.

50 жылдық еңбек өтілі — бұл 
жай ғана сандар емес. Бұл — му-
зыка әлеміне жетелеген мыңдаған 
сабақтар, сахна төрінде бағы жан-
ған жүздеген шәкірттер, ұйқысыз 
түндер мен шексіз шыдамдылық-
тың жемісі. Ұрпақ тәрбиесіндегі 
осындай елеулі еңбегі мен кәсіби 
шеберлігі үшін Рауза Құсаинқызы 
ҚР Оқу-ағарту министрлігінің Ал-
ғыс хатымен марапатталған. Бұл 
жоғары марапат — ұстаздың білім 
мен өнер саласына қосқан өлшеу-
сіз үлесінің шынайы айғағы.

Фортепианоның ақ пен қара 
пернелерінен өмірдің сан қилы 
бояуын тауып, оны жас өскіндер-
дің санасына сіңіру тек нағыз өз 
ісінің шеберінің ғана қолынан ке-
леді. Рауза Құсаинқызының сы-
ныбынан түлеп ұшқан қаншама 
шәкірт бүгінде республикалық 
және халықаралық байқаулардың 
лауреаттары атанып, қазақ өне-
рінің туын көкке желбіретіп жүр. 
Кейбірі ұстаз жолын қуып, өнер 
мектептерінде дәріс беруде.

Әріптестері Рауза Құсаинқызын 
өз мамандығына адал, жауапкер-
шілігі биік, парасатты тәлімгер ре-
тінде құрметтейді. Ал ата-аналар 
мен шәкірттері үшін ол — тек мұ-
ғалім емес, өмірлік бағыт-бағдар 
беретін, әр баланың бойындағы 
талант ұшқынын жаға білетін асыл 
жан. «До, ре, ми...» деп тәй-тәй 
басқан бүлдіршінді кәсіби музы-
кант деңгейіне дейін жеткізудегі 
оның еңбегі орасан зор.

«Музыка — жанның айнасы. 
Рауза Құсаинқызы шәкірттерінің 
жүрегіне тек ноталарды емес, 
мейірімділік пен сұлулықты ұяла-
та білді», — дейді Өнер мектебін-
дегі әріптестері.

Ұлағатты ұстазды кәсіби мере-
кесі — Мұғалімдер күнімен шын 
жүректен құттықтаймыз! Жарты 
ғасырдан астам уақыт бойы өнер 
ордасының шырағын жағып, аян-
бай еңбек еткен Рауза Құсаинқы-
зына зор денсаулық, сарқылмас 
шабыт, отбасына амандық тілей-
міз. Сіз салған сара жол — өнер 
мектебінің алтын шежіресі!

ЖҮРЕК ҚЫЛЫН 
ТЕРБЕТКЕН 50 ЖЫЛ:

ӨНЕР МЕКТЕБІНІҢ 
МАҚТАНЫШЫ —  

АТКЕШЕВА РАУЗА 
ҚҰСАИНҚЫЗЫ   

ШЕБЕРЛІК ПЕН ІЗДЕНІСТІ ШӘКІРТ ЖЕТІСТІГІНЕ ҰЛАСТЫРҒАН ҰСТАЗ

Ұстаз... Осы бір сөздің аста-
рында қаншама еңбек, жауапкер-
шілік жатыр. Баланың қолына ал-
ғаш қалам ұстатып қана қоймай, 
оның ертеңгі өміріне бағыт сіл-
тейтін де – ұстаз. Ал сол ұстаздар 
қауымына жетекшілік етіп, тұтас 
мектептің тыныс-тіршілігін үйлес-
тіру – екі есе жауапкершілік.

Осындай жауапты міндетті абы-
роймен атқарып келе жатқан білім 
саласының білікті мамандарының 
бірі – Абай облысы білім басқарма-
сының Аягөз ауданы білім бөлімінің 
«Оспанқұл Меңаяқұлы атындағы 
жалпы орта білім беретін мектебі» 
КММ директоры Сихымбаева Гүл-
нұр Рғызбайқызы.

Отыз бес жыл – адам ғұмы-
рының қомақты бір бөлігі. Гүлнұр 
Рғызбайқызы осы жылдарын білім 
беру саласына, бала тәрбиесіне, 
ауыл мектебінің дамуына арнап 
келеді. Ұзақ жылғы тәжірибе оны 
ұстаздық еңбектің қыр-сырын те-
рең меңгерген педагог қана емес, 
әріптесінің мүмкіндігін танып, оқу-
шының талабын қолдай білетін 
басшы ретінде қалыптастырды.

Бүгінде мектеп басшысы үшін 
білім ордасын басқару тек құжат 
пен жоспарды үйлестіру емес. 
Мектептің шынайы жетістігі – ұс-
таздың кәсіби өсуінен, оқушының 
білімге құштарлығынан, ұжым-

дағы өзара сенім мен ортақ мақ-
саттан көрінеді. Осы тұрғыдан 
алғанда Гүлнұр Рғызбайқызы 
басқаратын ұжымның нәтижеле-
рі атқарылған жұмыстың нақты 
көрсеткішіне айналып отыр.

 Соңғы жылдары мектеп оқушы-
лары аудандық, облыстық және 
республикалық білім додаларын-
да жақсы нәтижелер көрсетіп ке-
леді. Республикалық жасөспірім-
дер олимпиадасының облыстық 
кезеңінен бастап «Зерде» ғылыми 
жобалар конкурсына, пәндік және 
Ауыл олимпиадаларына, Мұқа-
ғали және Шәкәрім оқуларына 
дейін мектеп шәкірттері жүлделі 
орындарға ие болды. 2026 жылы 
Сқақ Аружанның республикалық 
Шәкәрім оқуларында І орын иеле-
нуі – сол жүйелі жұмыстың жарқын 
мысалдарының бірі.

Гүлнұр Рғызбайқызы басшы-
лық ететін мектептің маңызды 
бағыттарының бірі – жоғары оқу 
орындарымен байланысты ны-
ғайтып, ауыл балаларына жаңа 
білім мүмкіндіктерін ашу. Осы 
мақсатта мектеп әл-Фараби 
атындағы Қазақ ұлттық универ-
ситетімен меморандум негізінде 
ынтымақтастық орнатып, физика 
және математика пәндері бойын-
ша дәстүрлі аудандық олимпиада 
өткізіп келеді. Олимпиада ұлағат-
ты ұстаз Ж. Өмірбековтің құрметі-
не арналып, ауыл мектептерінде-
гі қабілетті оқушылардың білімін 
шыңдауға, логикалық ойлауын 
дамытуға және ғылымға қызы-
ғушылығын арттыруға мүмкіндік 
береді. Университет пен мектеп 
арасындағы мұндай сабақтастық 
педагогтер үшін тәжірибе алма-
суға, ал оқушылар үшін өз білімін 
жоғары деңгейдегі тапсырмалар 
арқылы сынауға жол ашады. Бұл 
бастаманың дәстүрге айналуы 
мектеп басшысының білім сапа-
сын арттыруда кәсіби және әлеу-
меттік серіктестікке ерекше мән 
беретінін аңғартады.

Мектеп жетістігінің артында 
бір ғана адамның емес, тұтас 

педагогикалық ұжымның еңбе-
гі тұрғаны анық. Ал басшының 
міндеті – сол еңбектің нәтижелі 
болуына жағдай жасау, мұғалім-
нің бастамасына қолдау көрсету, 
ұжымды ортақ мақсатқа жұмыл-
дыру. Гүлнұр Рғызбайқызының 
басшылық ұстанымынан осы 
сабақтастықты аңғаруға болады: 
тәжірибелі ұстаздың білгенін жас 
маманға жеткізуі, жаңашыл педа-
гогтің ізденісіне мүмкіндік берілуі, 
ал оқушы қабілетінің дер кезінде 
байқалып, дамытылуы маңызды.

Өзі де кәсіби ізденістен қол үз-
беген Гүлнұр Рғызбайқызы – пе-
дагог-зерттеуші, екінші санатты 
басшы. Оның еңбегі әр жылдары 
республикалық және өңірлік дең-
гейде бағаланып келеді. Қазақ-
стан Республикасы Білім және 
ғылым министрінің Құрмет грамо-
тасы мен «Ерен еңбегі үшін» төс-
белгісінен бастап, «Үздік ұстаз», 
әлеуметтік серіктестікті дамыту-
ға қосқан үлесі үшін берілген ма-
рапаттар – ұзақ жылғы еңбектің 
белгісі. 2025 жылы ол Қазақстан 
Республикасы Оқу-ағарту ми-
нистрлігінің «Білім беру ісінің құр-
метті қызметкері» төсбелгісімен 
марапатталды. Сонымен қатар 
халықаралық тәжірибе алмасуға 
мән беретін басшы Дубай қала-
сында өткен халықаралық ғылы-
ми-тәжірибелік, педагогикалық 
«X Global Teaching Dubai» фору-
мына қатысып, арнайы сертифи-
кат иеленді. Бұл оның заманауи 
білім беру үдерістерін зерделеп, 
кәсіби көкжиегін кеңейтуге ұдайы 
ұмтылатынын көрсетеді.

Гүлнұр Рғызбайқызының еңбегі 
білім беру саласымен қатар қо-
ғамдық қызметпен де сабақтасып 
келеді. Аудандық мәслихат депу-
таты ретінде ел алдындағы жауап-
кершілікті абыроймен атқарып, қо-
ғамдық өмірге белсене араласуы 
– оның азаматтық ұстанымының 
көрінісі. Осы жолдағы белсенді 
еңбегі үшін ол «АMANAT» партия-
сының «Белсенді қызметі үшін» 
төсбелгісімен марапатталды. Бұл 

марапат – оның қоғам ісіне қосқан 
үлесі мен азаматтық жауапкерші-
лігіне берілген баға.

Ауыл мектебінің де үлкен 
мақсаттарға қол жеткізе алаты-
нын дәлелдеу үшін ең алдымен 
балаға сенетін ұстаз, ұстазға 
сенетін басшы қажет. Білім сапа-
сын көтеру, дарынды оқушыны 
қолдау, педагогтердің тәжірибе 
алмасуына мүмкіндік жасау, жа-
ңашылдықты мектеп өміріне ен-
гізу – мұның барлығы бір күнде 
жүзеге асатын жұмыс емес. Ол 
күн сайынғы ізденісті, табанды-
лықты және үлкен жауапкерші-
лікті талап етеді.

2026 жылы Гүлнұр Рғызбай-
қызы облыстық «Іс-әрекеттегі 
зерттеу және Сабақты зерттеуді 
білім беру ұйымдарында жүзеге 
асыру тәжірибесі» конференция-
сында өз тәжірибесімен бөлісті. 
Бұл да басшы жұмысының тек 
әкімшілік басқарумен шектел-
мей, педагогикалық ізденіспен 
ұштасып жатқанын көрсетеді.

 Саналы ғұмырын бала тәр-
биесі мен білім беру ісіне ар-
наған Гүлнұр Рғызбайқызының 
ұстаздық еңбек жолы жас педа-
гогтерге тәжірибе, шәкірттерге 
өнеге болары сөзсіз.

Мектеп – ауылдың жүрегі 
десек, оның бірқалыпты соғуы 
ұстаздар қауымының қажырлы 
еңбегіне байланысты. Ал сол 
ұжымды ортақ мақсатқа бастап, 
әр баланың жетістігін мектептің 
жетістігі деп қабылдайтын бас-
шының еңбегі – білім ордасының 
дамуымен өлшенеді.

Ұстаздар мерекесі қарсаңын-
да Гүлнұр Рғызбайқызына және 
ол басқарып отырған педаго-
гикалық ұжымға шығармашы-
лық табыс, жаңа ізденістер мен 
шәкірттерінің биік жетістіктерін 
тілейміз. Ұстаздық жолдағы ең-
бектің ең үлкен жемісі – білімді 
ұрпақ пен ел игілігіне қызмет 
ететін азаматтар. Осындай ұрпақ 
тәрбиелеу жолындағы абыройлы 
еңбек жалғаса берсін!

ҰСТАЗДЫҚТЫ  ҰЛАҒАТҚА АЙНАЛДЫРҒАН БАСШЫ

Мақалаларды ұйымдастырған аудандық білім бөлімі



Аягөзде көрнекті тарихшы-ғалым, этнограф Құрбан-
ғали Халидтің 180 жылдығына арналған халықаралық 
ғылыми-практикалық конференция өтті. Аягөз төрінде 
қазақ тарихы мен руханиятында өзіндік орны бар көрнек-
ті ғалым, тарихшы, этнограф Құрбанғали Халидтің 180 
жылдығына арналған «Құрбанғали Халид: тарих, таным 
және тағылым» атты халықаралық ғылыми-практикалық 
конференция өтті. Тағылымды басқосудың басты мақса-

ты – ғалымның ғылыми мұрасын жан-жақты зерделеу, 
тарихи-этнографиялық еңбектерінің маңызын кеңінен на-
сихаттау және оның ұлттық тарихты зерттеудегі еңбегін 
кейінгі ұрпаққа таныту.

Халықаралық деңгейдегі шараға Астана, Алматы қа-
лаларынан және Түркияның Ыстамбұл қаласынан ғалым-
дар, тарихшылар, зерттеушілер, зиялы қауым өкілдері 
қатысты. Конференция офлайн және онлайн форматта 
ұйымдастырылды.

Іс-шара барысында Аягөз ауданы әкімінің орынбаса-
ры сөз сөйлеп, тарихи мұраны зерделеудің, өткеннен та-
ғылым алудың және оны жас ұрпақтың санасына сіңіру-
дің маңызына тоқталды.

Құрбанғали Халид – қазақ халқының тарихы мен эт-
нографиясын зерттеп, өткен дәуірдің құнды деректерін 
хатқа түсірген көрнекті ғалым. Оның еңбектері қазақтың 

ғана емес, түркі халықтарының тарихы мен мәдениетін 
зерделеу тұрғысынан да бағалы. Ғалым мұрасын бүгінгі 
ұрпаққа таныту – тарихи сананы қалыптастырып, рухани 
сабақтастықты жалғастырудың маңызды жолдарының 
бірі. Конференция барысында Құрбанғали Халидтің өмірі 
мен ғылыми қызметі жан-жақты талқыланып, оның тарих, 
этнография және шығыстану салаларына қосқан үлесі са-
раланды. Ғалым еңбектеріндегі тарихи деректердің ғылы-
ми маңызына қатысты мазмұнды баяндамалар жасалды.

Жиынға профессор, филология ғылымдарының док-
торы, «Отырар кітапханасы» ғылыми орталығының бас 
ғылыми қызметкері Тұрсын Жұртбай Құдакелдіұлы он-
лайн форматта қатысты. Сондай-ақ профессор, тарих 
ғылымдарының докторы, «Отырар кітапханасы» ғылыми 
орталығының директоры Данагүл Махат Ахметкәрімқы-
зы, Мимар Синан көркемөнер университетінің профессо-

ры, тарих ғылымдарының докторы Әбдіуақап Қара, Л.Н. 
Гумилев атындағы Еуразия ұлттық университеті шығыс-
тану кафедрасының профессоры, тарих ғылымдарының 
докторы Бибіхадиша Әбжаппарова, шығыстанушы-ма-
гистр, «Отырар кітапханасы» ғылыми орталығының бас 
ғылыми қызметкері Бауыржан Мұстафа, PhD, түркітану-
шы, ҚР Ұлттық академиялық кітапханасының сирек кітап-
тар мен қолжазбалар бөлімінің ғылыми қызметкері Шың-
ғыс Бегімтаев және Шәкәрімтану ғылыми орталығының 
бас ғылыми қызметкері, мәдениет және өнер саласының 
үздігі Гүлнұр Шалатайқызы Тортенова қатысты.

Конференцияға Құрбанғали Халидтің ұрпағы, Халықа-
ралық InCruises компаниясының халықаралық директо-
ры Сафария Теңізбаева мен Ыстамбұл қаласынан арна-
йы келген Тахира Қара да қатысты. Құрметті қонақтарға 
Аягөз ауданы әкімінің Алғыс хаты табысталды.

«ШЫҒЫСТЫҢ БЕС ЕЛІНІҢ ТАРИХЫ» 
– ҰРПАҚҚА ЖЕТКЕН ҚҰНДЫ МҰРА
Тағылымды жиынның маңызды бөлігінің бірі – Құрбан-

ғали Халидтің әйгілі «Тауарих-и хамса-и шарқи» («Шы-
ғыстың бес елінің тарихы») атты еңбегінің жетінші кітабы-
ның тұсаукесері болды.

Бұл еңбек шығыс халықтарының тарихы мен мәдениетін 
қамтитын аса құнды дереккөздердің бірі ретінде бағалана-
ды. Еңбектің жаңа басылымының жарық көруі – ғалым мұ-
расын қазіргі оқырманға қайта таныстырып, зерттеушілер 
мен жас ұрпақтың игілігіне ұсынудағы маңызды қадам.

Тұсаукесер барысында Құрбанғали Халид еңбектерін 
жинақтау, ғылыми тұрғыдан зерделеу және кейінгі буын-
ға жеткізу мәселелеріне назар аударылды. Ғалым мұра-
сының отандық тарих ғылымындағы орны мен маңызы 
туралы пікірлер айтылып, оның еңбектерін жүйелі түрде 
зерттеудің өзектілігі атап өтілді.

ЖАС ЗЕРТТЕУШІЛЕРДІҢ ІЗДЕНІСІ
Конференция аясында «Құрбанғали оқулары – І» бай-

қауы да ұйымдастырылды. Ғалымның өмірі мен ғылыми 
мұрасын жас ұрпаққа кеңінен танытуды мақсат еткен бай-
қауға ауданның білім беру ұйымдарынан оқушылар қаты-
сып, зерттеу жұмыстарын ұсынды. Байқау қорытындысы 
бойынша І орын Аягөз қаласындағы №7 жалпы білім бе-
ретін мектебінің 9-сынып оқушысы Алқа Шариповаға бұ-
йырды. Жетекшісі – Тоқтархан Қабидоллаұлы Курбанов. ІІ 
орынды №5 жалпы орта білім беретін мектебінің 9-сынып 
оқушысы Назерке Бақытбек иеленді. Жетекшісі – Бақыт-
жан Дүйсембекова. Зерттеу жұмысының тақырыбы – «Құр-

Жалғасы 6 беттер

Аягөздегі №1 бөбекжай-балабақша-
да «Күзгі Festival & Eco-Market» жәр-
меңкесі өтті. 

Күз – берекенің, молшылықтың, маң-
дай тердің өтеуін көретін мезгілі. Таби-
ғаттың осы бір ерекше шағында Аягөз 
қалалық №1 бөбекжай-балабақшасында 
еңбек пен табиғатты аялауды ұштастыр-
ған тағылымды шара ұйымдастырылды.

30 қыркүйекте «Аягөз қалалық №1 бө-
бекжай-балабақшасы» КМҚК-да ерекше 
көңіл күй сыйлаған «Күзгі Festival & Eco-
Market» жәрмеңкесі өтті. Мерекелік шара 
күздің мол сыйын көпшілікке таныстырып 
қана қоймай, бүлдіршіндердің еңбекке 
деген алғашқы қадамын айшықтаған маз-
мұнды бастамаға айналды.

Іс-шарада аудандық білім бөлімінің 
басшысы Әзімбаев Нұрғали Тілекқалиұлы 
бала және жарқын болашақ, саналы ұрпақ 
тағылымды, тәрбиешілер мен ата-аналар 
тақырыбында кеңінен тоқталып айтып өтті.  

Жәрмеңкенің басты ерекшелігі – ұсы-
нылған өнімдердің балабақшаның өз ау-
ласындағы бау-бақша мен жылыжайда 
балалардың қатысуымен өсірілуі. Табиғи 
өнімдермен қатар сол өнімдерден әзір-
ленген тосаптар, пайдалы жеміс-жидек-
тер және күздің өзге де берекелі сыйлары 
көпшілік назарына ұсынылды.

Бұл – жай ғана жәрмеңке емес, бүлдір-
шіндерге еңбектің қадірін ұғындыратын 
тәрбиелік мәні зор жоба.

Шара «Жасыл балабақша» және 
«Ерте жастан еңбекке және кәсіпке бау-
лу» жобаларын жүйелі түрде жүзеге асы-
руға бағытталған. Оның негізгі мақсаты 
– бүлдіршіндердің бойына еңбекқорлық, 

жауапкершілік, табиғатқа жанашырлық, 
экологиялық мәдениет және қарапайым 
қаржылық сауаттылық дағдыларын ерте 
жастан қалыптастыру.

Балалар өсімдіктің дәннен бастап өнім-
ге дейінгі жолын көріп қана қоймай, оны 
күтіп-баптауға өз үлестерін қосты. Топы-
рақпен жұмыс істеу, көшет отырғызу, өсім-
дікті суару, өнімді жинау сияқты қарапа-
йым еңбек әрекеттері бүлдіршіндер үшін 
қызықты тәжірибеге айналды.

Ал жәрмеңке кезінде олар өздері өсі-
руге атсалысқан өнімдердің көпшілікке 
ұсынылғанын көріп, еңбектің нәтижесін 

іс жүзінде сезінді. Осы арқылы бала са-
насында «еңбек етсең – нәтиже болады» 
деген қарапайым әрі маңызды түсінік қа-
лыптасады.

Жәрмеңкенің тағы бір тағылымды тұсы 
– балалардың өнімді ұсыну, оның баға-
сын білу, сатып алушыға қызмет көрсету 
секілді әрекеттер арқылы қарапайым қар-
жылық сауаттылықтың алғашқы дағдыла-
рын меңгеруі. Бұл олардың кәсіпке деген 
қызығушылығын арттырып, өз еңбегінің 
нәтижесін бағалай білуіне жол ашады.

Әрине, мұндай ауқымды әрі мазмұнды 
шараны ұйымдастыруда педагогтер мен 

ата-аналардың бірлескен еңбегінің орны 
ерекше. Баланың табиғатпен етене арала-
суына мүмкіндік беріп, оның еңбегін қолдау 
– отбасы мен балабақша арасындағы өза-
ра байланысты да нығайта түседі.

Осылайша «Күзгі Festival & Eco-
Market» жәрмеңкесі күздің молшылығын 
ғана емес, балалардың еңбегін, ата-ана-
лар мен педагогтердің бірлігін және та-
биғатқа деген жанашырлықты дәріптеген 
ерекше мерекеге айналды.

Шара барысында жиналған қаражатты 
балабақшаның одан әрі көркейіп, гүлденуі-
не, «Жасыл балабақша» жобасын дамытуға, 
аула аумағын көгалдандыруға, гүлдер мен кө-
шеттер отырғызуға, сондай-ақ бүлдіршіндер-
ге арналған экологиялық әрі танымдық орта-
ны жетілдіруге бағыттау жоспарланып отыр.

Бұл бастама – табиғатты қорғау мә-
дениетін баланың бойына ерте жастан 
сіңірудің тиімді жолы. Өйткені қоршаған 
ортаны аялау туралы айтқаннан гөрі, оны 
баланың өз қолымен жасаған ісі арқылы 
үйретудің әсері әлдеқайда мол.

Жәрмеңкеге қатысып, қолдау білдірген 
қонақтар мен ата-аналарға балабақша 
ұжымы шынайы ризашылығын білдірді. 
Ортақ іске жұмылған ата-ана мен педагог-
тің еңбегі бүлдіршіндердің қуанышы мен 
қызығушылығынан көрініс тапты.

Баланың бүгінгі кішкентай еңбегі – ер-
теңгі үлкен жауапкершіліктің бастауы. Та-
биғатты сүю, еңбекті бағалау, өз ісіне жауап 
беру сынды қасиеттер де дәл осындай қа-
рапайым қадамдардан қалыптасады.

Табиғатты аялау – кішкентай қадамнан, 
еңбекке баулу – балалық шақтан басталады.

Аягөз қалалық №1 бөбекжай-балабақ-
шасындағы күзгі жәрмеңке осыны тағы бір 
мәрте дәлелдеді..

Ермек Тұрсынұлы

ЕҢБЕКПЕН ӨНГЕН – БЕРЕКЕ

ҚҰРБАНҒАЛИ ХАЛИД МҰРАСЫ – ТАРИХТЫ ТАНУДЫҢ ТЕМІРҚАЗЫҒЫ



банғали Халид: тарих, таным және тағылым». ІІІ орын №3 жалпы 
орта білім беретін аралас мектебінің 9-сынып оқушысы Жаннұр 
Сайрамғалиға берілді. Жетекшісі – Назым Сейлханова. Оның 
зерттеу жұмысы «Халиди мұрасы – жастардың тарихи санасы мен 
этномәдени танымын қалыптастырудың қайнар көзі» тақырыбына 
арналған. Байқауға белсенді қатысқан өзге де оқушылар арнайы 
дипломдармен марапатталды. Олардың қатарында Б.Майлин 
атындағы жалпы орта білім беретін мектептің 10-сынып оқушысы 
Балжан Аубакирова, Қалалық қазақ мектеп-лицейінің 11-сынып 
оқушысы Айзере Сайлауханова, №11 жалпы орта білім беретін 
мектептің 11-сынып оқушысы Іңкәр Төлетова, Дулат Бабатайұлы 
атындағы жалпы орта білім беретін мектептің 9-сынып оқушысы 
Нұрай Төлегенқызы, Шынқожа батыр атындағы жалпы орта білім 
беретін мектептің 9-сынып оқушысы Аймара Калданова, С.Ғаб-
басов атындағы жалпы орта білім беретін мектептің 11-сынып 
оқушысы Еркеназ Аманжолова, Айғыз жалпы білім беретін орта 
мектебінің 9-сынып оқушысы Айару Маниязова, №1 Ақшәулі жал-
пы орта білім беретін мектебінің 9-сынып оқушысы Жайна Ома-
рова, Ш.Уәлиханов атындағы жалпы орта білім беретін мектеп-
тің 11-сынып оқушысы Қуаныш Сембеков, Еркеғали Рахмадиев 
атындағы жалпы орта білім беретін мектептің 9-сынып оқушысы 
Кәусәр Муратхан, Мыңбұлақ жалпы орта білім беретін мектебінің 
9-сынып оқушысы Альбина Демецдан, №1 жалпы орта білім бе-
ретін мектептің 9-сынып оқушысы Айым Ахат бар. Жас зерттеу-
шілердің жұмыстары мазмұны мен тақырыптық бағыты жағынан 
әртүрлі болды. Бірі ғалымның тарихи мұрасын сараласа, енді бірі 

Құрбанғали Халидтің қазақ тарихындағы орнын, еңбектерінің ұлт-
тық сана мен этномәдени танымды қалыптастырудағы маңызын 
зерделеді. «Құрбанғали оқуларының» ұйымдастырылуы – жас ұр-
пақты ғылыми ізденіске баулып қана қоймай, туған өлке тарихын 
тереңірек тануға, тарихи тұлғалардың өнегелі жолын зерделеуге 
мүмкіндік беретін тағылымды бастама.

ТАРИХТЫ ТАНУ – ҰРПАҚҚА АМАНАТ
Құрбанғали Халидтің 180 жылдығына арналған халықаралық 

ғылыми-практикалық конференция – ғалым мұрасын дәріптеген 
мазмұнды шара ғана емес, ұлттық тарих пен рухани құндылық-
тарды ұлықтаған маңызды басқосу болды.

Ғалымның ғасырдан астам уақыт бұрын хатқа түсірген тари-
хи деректері бүгінгі зерттеушілер үшін де маңызын жойған жоқ. 
Оның еңбектерін қайта зерделеу арқылы халқымыздың өткені 
туралы құнды мәліметтер толықтырылып, тарихтың көмескі бет-
тері жаңаша пайымдала түседі. Ал жас өрендердің «Құрбанғали 
оқуларына» қатысуы – тарихи сабақтастықтың жарқын көрінісі. 
Себебі тарихты тану – өткенді білу ғана емес, одан тағылым 
алып, бүгінді бағалап, болашаққа бағдар жасау.

Аягөз төрінде өткен тағылымды шараның мәні де осында. 
Құрбанғали Халидтің мұрасын ұлықтау – ұлт тарихын ұлықтау, 
тарихи сананы жаңғырту және рухани сабақтастықты жалғасты-
ру. Мазмұнды іс-шараны ұйымдастыруға Аягөз аудандық музейі-
нің меңгерушісі Аңсаған Мұхаметқалиқызы ұйытқы болды.

Қамарсұлу Мұхамедияр

Жақсы адамдар жайлы ой толғап, он-
дай жандардың адамгершілік қасиетін, 
азаматтық және кісілік келбетін ашуды, 
өткен өмір жолын, қажырлы еңбегін ой 
таразысына салып, оқырманға ұсынуды 
азаматтық парызым деп санап, қалам 
тартып жүремін. Жылдар тізбегі жылыс-
таған сайын өткен шаққа қарайлап ойға 
батып, сағымға айналған жылдар тізбегін 
ой елегінен өткізгенде әріптес болып бір-
ге қызмет атқарған жандар еске түседі. 
1987 жылы Аягөз ауданындағы Сарыар-
қа селолық Кеңесінің төрағасы болып 
сайландым. Селолық кеңес бұрынғы Ке-
ңес одағы кезеңінде ауылдық жерлердегі 
мемлекеттік билік пен басқаруды жүзеге 
асыратын өкілетті орган болатын. Ауыл 
аймағындағы әлеуметтік – мәдени сала-
ларды басқару, халықтың есебін жүргізу 
және жергілікті тұрғындардың тыныс – тір-
шілігін қамтамасыз ету жұмыстарын ат-
қарған. Селолық кеңес аппаратындағы бі-
ріміздің жасымыз орда бұзар отыздан енді 
асса, енді біріміздің жасымыз отызға әлі 
тола қоймаған кез екен. Қазіргі бағаммен 
алғанда «жаспыз» деуге болады. Мем-
лекеттік қызметтің қазіргі мәртебесімен 
айтқанда бас мамандар болып саналатын 
– сол кездегі селолық кеңестің хатшысы – 
Кешубаева Гулжанат бұл мемлекеттік ме-
кемеде 23 – жасынан, бас есепші Рахым-
жанова Қарлығаш пен есепші - қазынашы 
Исаева Гүлжан 20 – жастарынан қызмет 
атқарып келе жатқан тәжірибе жинақтаған 
мамандар екен. Ол кезде селолық кеңес 
ауылдағы әлеуметтік салаға қатысты жұ-
мыстарға түгелдей жауапты болды. Ок-
ругтегі 350 – дей отбасындағы 2000 – нан 
аса тұрғындарға 1 - орта мектеп, 3 - бас-
тауыш мектеп, 1 - интернат, 1- балалар 
бақшасы, 1 – дәрігерлік амбулатория, 3 
– фельдшерлік – акушерлік пункт, 1 – мә-
дениет үйі, 2 фермада клуб, 4 кітапхана, 
7 – сауда дүкені, 1 – жылжымалы автоду-
кен, 1 – почта, 1 –АТС, 1 – тұрмыс қажетін 
өтеу комбинатының филиалы қызмет көр-
сетті. Бұл мекемелердің бюджеті, қызметі 
селолық кеңеске қарады. Кеңестік жүйеде 
қалыптасқан тәртіп бойынша осы меке-
мелердің халыққа қызмет ету жұмыстары 
қатаң түрде селолық кеңестен сұралып, 
жауапкершіліктер талап етіліп отыратын. 
Оның сыртында жеке меншіктің малдары-
ның есебі, малды бағуды ұйымдастыру, 
ауыл тұрғындарынан ет, сүт, жүн сияқты 
ауыл шаруашылығы өнімдерін жинап, да-
йындау мекемесіне өткізуді ұйымдастыру, 
барлық мәдени іс – шараларды өткізу, 
округтегі барлық елді – мекендердің таза-
лығы басқа да жұмыстар селолық кеңеске 
жүктелетін.

Мемлекеттік қызметкер болу – абы-
ройлы, әрі жүгі ауыр жауапкершілігі мол 
жұмыс. Көпшіліктің көңілінен шығу оңай 
емес, олардың мүддесімен биліктің ұста-
нымы үйлесе бермейді. Осы мақаланың 
кейіпкері, өзіммен ұзақ жылдар қызметтес 
болған Кешубаева Гүлжанат Түсіпқызы 
саналы ғұмырын мемлекеттік қызметке 
арнаған, көпшіліктің тілін тауып, ұйым-
дастырушылық қабілетімен, абыройлы 
еңбегімен, адами болмысымен елдің 
құрметіне бөленген жан еді. Гүлжанат 
1956 жылы 21 қыркүйекте  Аягөз ауданы 
Ақши өңірінде дүниеге келді. 1971 жылы 
Ақши ауылындағы сегізжылдық мектеп-
ті, 1973 жылы Аягөз қаласындағы №244 
орта мектепті бітірді. Әкесі Кешубайұлы 

Түсіп, анасы Кібіжанқызы Жамалхан Ақши 
өңірінде құрылған бұрынғы Хрущев атын-
дағы колхоздың іргетасын қалаған, кейінгі 
Ақши совхозының шаңырағын көтеруге 
атсалысқан жандар. Кешубаев Түсіп Ұлы 
Отан соғысы жылдары танк экипажының 
құрамында бірнеше шайқастарға қатыс-
қан. Майдандағы ерліктері үшін бірнеше 
орден, медальдармен марапатталған. 
Гүлжанат Түсіпқызы өзіне тапсырылған 
жұмыстарды асқан жауапкершілікпен 
атқарып, ел игілігі үшін адал еңбек етті. 
Ол кезде қазіргідей компьютер жоқ. Іс қа-
ғаздары жартылай жазу машинасымен, 
жартылай қолмен жазылатын. Өз басым 
ұзақ жылдар мемлекеттік қызметте еңбек 
етіп, дәл сол кездегідей қағазбастылықты 
көрмеген шығармын. Бұл қағазбастылық 
үстемдік құрған шақ еді. Шексіз анықта-
малар, бітпейтін жиналыс хаттамалары, 
жоғары органдарға жиі жіберілетін ақпа-
раттар, тағысын - тағылар ығыр қылатын. 
Қазіргідей электрондық форматта жібере 
салмайсың. Көлік іздеп өзің апарып тап-
сырасың. Құжаттарды тексеретін аудан 
тарапынан тексерушілер де жиі келетін. 
Тексере жүріп Гүлжанаттың жүргізген құ-
жаттарынан кемшілік таппай, жақсы баға 
беріп, риза болып қайтатын. Ол ауылдық 
жердегі әрбір үй шаруашылығының құ-
рамын, мүлкін, жер көлемін, мал санын 
есепке алуға арналған селолық кеңестің 
шаруашылық кітабының есебін жүргізу 
үшін жылына екі рет округтегі барлық үйге 
барып шығатын. Тек есебін жүргізіп қана 
қоймай, барған үйінің жағдайымен таны-
сып, ауласының тазалығын қарап, бас-
қа әлеуметтік мәселелерін біле келетін. 
Ферма орталықтарындағы тұрғындардың, 
шалғайдағы қыстақтағы малшы қауым-
ның есебін жүргізу үшін трактормен де, 
жүк машиналарымен де, әйтеуір кезіккен 
көлікпен барып аралап шығатын.

Ұзақ жылдар Сарыарқа селолық кеңе-
сінде бас есепші болып еңбек еткен Ра-
хымжанова Қарлығаш Сәлімтайқызы өт-
кен күндерді еске алады:

«1979 жылы Гүлжанат екеуміз еңбек 
жолымызды Сарыарқа селолық кеңесін-
де жалғастырдық. Ол кеңес хатшысы, 
мен бас есепші болып тағайындалдым. 
Жиырмадан енді ғана асқан жалында-

ған жаспыз. Уақытпен санаспадық, жан 
– тәнімізбен аянбай еңбек еттік. Біз бас-
шылық тарапынан берілген тапсырманы, 
өзіміздің қызметтік міндеттерімізді жауап-
кершілікпенсезініп, ұят болады – ау деп 
шын көңілмен атқарушы едік. Гүлжанат 
мемлекеттік қызметкер деген атаққа кір 
келтірмеді. Қоғам тірлігін қара басының 
қамынан жоғары қоятын. Аппараттағы үш 
маманға ортақ бір жазу машинасы болды. 
Біз пайдаланған соңғы жазу машинасын 
басшымыз Болат ағамыз өткен күндерді 
еске түсіретін жәдігер ретінде Сарыарқа 
ауылындағы мұражайға қойдырды. Сол 
жазу машинасын кезектесіп пайдалана-
мыз. Гүлжанат көбінесе қолмен жазады. 
Өзі қандай әдемі болса, жазуы да жіпке 
тізген маржандай әдемі еді. Өтінішпен, 
арыз – шағыммен, әртүрлі сұрақтармен 
келген ауыл тұрғындарымен тез тіл табы-
сып, түсіндіріп, мәселелерін шешіп, алғы-
сын алып жататын. Менәрі туысым, әрі 
қызметтес әріптесім болған Гүлжанатты 
қашанда сағынышпен еске аламын. Оның 
асыл бейнесі біздің жүрегімізде мәңгі сақ-
талады».

КешубаеваГүлжанат, Рахымжанова 
Қарлығаш, Исаева Гүлжандай өз ісіне 
жауапкершілікпен қарап, адал атқарған 
тәжірибелі мамандармен, селолық кеңес-
ке қарасты мекеме басшыларымен, сов-
хоз әкімшілігімен бірлесе атқарған қажыр-
лы еңбегіміз өз жемісін берді. Аудандағы 
алдыңғы қатардағы селолық кеңестердің 
бірі болдық. Сарыарқа селолық кеңесінің 
белсенді жұмыстары ескеріліп, сол кездегі 
Семей облысындағы 145 селолық кеңес-
тер арасында ауылдың әлеуметтік сала-
сын дамытудағы жетістіктері үшін 1987 
жылы 3 орынды, 1989 жылы 1 орынды 
иелендік.

Ол ауылда, ауданда өтетін мәдени іс – 
шараларды ұйымдастырып, бел ортасын-
да жүретін. Бұл тәуелсіздіктің лебі біліне 
басталған жылдар еді. Ұлттық салт – дәс-
түрлерді насихаттайтын, дәріптейтін іс 
- шараларлы көп өткіздік. Ұлтының мәде-
ниетін мен дәстүрін бойына сіңіріп өскен, 
оны бойтұмарындай қастерлейтін Гүлжа-
нат Түсіпқызы жастарға білгенін үйретті. 
Әрбір іс – шараны өткізуге тыңғылықты 
дайындалатын. Оның бекзат болмысынан 

тектіліктің тұнығы, қазақ әйеліне тән ина-
бат пен ішкі мәдениеттің үлгісі аңғарылып 
тұратын. Орнықты ой – пікірі, жарасымды 
жүріс – тұрысы, елмен қарым – қатынасы 
оның көргенді отбасынан шыққандығын 
көрсетіп тұратын. Ол өмірдің қадірін дос-
тықпен бағалай білді. Досқа деген адал-
дығы, туысқа деген жанашырлығы, жора 
– жолдаспен сыйластығы ерекше бола-
тын. Ардагер ұстаз Капкенова Гүлзира 
Дүйсенғалиқызы замандасы Гүлжанат Тү-
сіпқызы туралы былай ой қозғайды: «Гүл-
жанат екеуміз арамызды бірер күн ғана 
бөліп тұрған түйдей құрдаспыз, әрі ол 
менің жұбайым Керімтайдың жиен қарын-
дасы. Оның туыстар арасында орны бө-
лек еді. Сырлассаң сырыңды сақтайтын, 
ақыл сұрасаң ақыл  қосатын парасатты 
жан еді. Туыстарына өте елжіреп тұратын 
жанашыр, бауырмал болатын. Қашанда 
туыстарының қуанышы мен қайғысына 
ортақтасып, көңілі жүдегенін жұбатып, 
қиналғанына қол ұшын созып, өкпелесең 
назыңды көтеріп, қуанышыңды бөлісіп, 
ауырған жанның көңілін сұрап, қашанда 
қатарымыздан табылатын.Ұлы Абайдың: 
«Адамзаттың бәрін сүй, бауырым деп» 
айтқан дана сөздері Гүлжанаттай жан-
дарға арналғандай. Іс қағаздарын жетік 
білгендіктен, әрі сауатты болғандықтан 
шығар оған тиісті органдарға анықтама, 
басқа құжаттар өткізу, алу жолдары жө-
нінде кеңес сұрап келушілеркөп болушы 
еді. Көмек сұрап келгендерге кеңес беріп 
қана қоймай, тиісті орындарға бірге ертіп 
барып, құжаттарын өткізіп, алғысын алып 
жүретін. Осындай жақсы қасиеттерімен ол 
елге сыйлы болды, құрметіне бөленді. Бі-
рақ еңбегі бағаланды ма...? Жалпы еңбек 
адамның тірі кезінде бағалануымен баян-
ды емес пе». Гүлжанаттың азаматтарға 
қашанда қол ұшын созып жәрдемдесіп 
жүруі – бұл зор азаматтық жауапкершілік-
тің белгісі. Оның осындай елге жасаған қа-
йырымдылығын, қамқорлығын мен де жиі 
көріп риза болушы едім.

1995 жылы Гүлжанат отбасы жағдайы-
на байланысты Семей қаласына қоныс 
аударды. 1996 жылдың күзінде Семей 
қаласында мерейлі 40 жасын атап өттік. 
Тойға жиналған кластастары, әріптесте-
рі біздер, туыстары ағыл – тегіл тілектер 
айттық. Бірақ әр пенденің ғұмырында ар-
ман мен өкініш, қуаныш пен қайғы қанат-
таса жүретіні тағы бар емес пе. «Адамның 
айтқаны емес, Алланың қалауы болады» 
деген сөз бар. Адам бұйрықтан қалған ба. 
Сұм ажал кімді айналып өтпеді дейсің. 
Арада 2 – 3 ай өткенде, 1997 жылдың 9 
қаңтарында ауыр науқастан әріптесіміз, 
досымыз, аяулы қарындасымыздың жү-
регі соғуын тоқтатты. Жанымызға жақын 
адамдар дүниеден озғанда өмірдің өл-
шеулі екенін түсінеміз, түсіне отырып өкі-
ніштің де өлшеусіз екенін ұғамыз. Өткінші 
өмір заңына бәріміз де бағынамыз. Тірі 
болғанда биыл 70 –тің асуынан асар еді. 
Бірақ тағдыр ол күнге жеткізбеді. Жақсы 
адамдардың аты ешқашан өшпейді, еңбе-
гі ел есінде қалады. Көңілі көктем, жаны 
жаз, шынайы іскерлігімен, өнегелі өмір 
жолымен өзгелерге  үлгі бола білген Гүл-
жанат Түсіпқызының жарқын бейнесі жү-
регімізде мәңгі сақталады.

Аягөз аудандық ардагерлер 
кеңесінің төрағасы  

Ахмешов Болат

ЖАҚСЫЛЫҚ ЖАСАУ - ЖҮРЕКТІҢ ІСІ

Аяқталуы. Басталуы 5 бетте
ҚҰРБАНҒАЛИ ХАЛИД МҰРАСЫ – ТАРИХТЫ ТАНУДЫҢ ТЕМІРҚАЗЫҒЫ

АШЫҚТЫҚ СЕНІМДІ НЫҒАЙТАДЫ

СЫБАЙЛАС ЖЕМҚОРЛЫҚПЕН КҮРЕСУ- БӘРІМІЗДІҢ МІНДЕТІМІЗ

Абай облысы
Аягөз ауданының аумақтық сайлау комиссиясының 

ҚАУЛЫСЫ

Аягөз ауданының Баршатас ауылдық округінің әкімінің сайлау жөніндегі 
сайлау округін құру 

туралы 
«Қазақстан Республикасындағы сайлау туралы» Қазақстан Республикасының Конс-

титуциялық заңының 22-бабына, 14 бабының 6 тармақшасына, 21 бабының 4 тармағы-
на сәйкес, Аягөз ауданының аумақтық сайлау комиссиясы  ҚАУЛЫ ЕТЕДІ:

1. Аягөз ауданының Баршатас ауылдық округі әкімінің сайлауы бойынша сайлау ок-
ругі құрылсын:

Баршатас ауылдық округі әкімінің – Баршатас ауылдық округінің шекарасындағы 
Баршатас сайлау округі;

2. Сайлау округінің тізімі, оның шекаралары және Аягөз ауданының аумақтық сайлау 
комиссиясының орналасқан жері көрсетіле отырып, Аягөз ауданының аумақтық сайлау 
комиссиясының интернет-парақшасында және «Аягөз жаңалықтары» аудандық газетін-
де жариялансын.

Сайлау комиссиясының төрағасы Е.Оразбек
Сайлау комиссиясының хатшысы К.Абдреев

Аягөз қаласы,   
2026 жылғы 23 қыркүйек
№12

№ 245 сайлау учаскесі
Орталығы: "Қозы Көрпеш – 

Баян сұлу мәдениет үйі" мемле-
кеттік коммуналдық қазыналық кә-
сіпорнының Баршатас ауылының 
мәдениет үйінің ғимараты, Барша-
тас ауылы, Баршатас ауылдық ок-
ругі. 

Шекаралары:
Аягөз ауданы Баршатас ауыл-

дық округінің аумағы (барлық үй-
лер).

АЯГӨЗ АУДАНДЫҚ АУМАҚТЫҚ САЙЛАУ КОМИССИЯСЫ-
НЫҢ ҚҰРАМЫ ЖӘНЕ ОРНАЛАСҚАН ЖЕРІ 

Аягөз қ., Б.Момышұлы көшесі, 62 (Аудандық мәслихат ғима-
раты) 

Тел.: 8(72237) 3-18-17
Төраға – Оразбек Ермек Бауржанұлы
төраға орынбасары – Атабекова Арайлым Кенжебекқызы
хатшы – Абдреев Қанағат Советұлы
 мүшелері:   Вершинин Игорь Иванович 
Тайыржанулы Жаркын
Жакупбаев Айдос Сабырбекұлы 
Искакова Бигул Төлеумұхаметқызы

№ 245  УЧАСКЕЛІК САЙЛАУ 
КОМИССИЯСЫНЫҢ ҚҰРАМЫ ЖӘНЕ ОРНАЛАСҚАН ЖЕРІ
Аягөз а.,«Қозы Көрпеш – Баян сұлу мәдениет үйі» мемлекет-

тік коммуналдық қазыналық кәсіпорнының Баршатас ауылының 
мәдениет үйінің ғимараты, Баршатас ауылы, Баршатас ауылдық 
округі.

Комиссия төрағасы: Тулеуова Бакытты Калыкбергеновна,
Төрағаның орынбасары: Советов Асыл Жанатұлы,
Хатшы: Сейсенбаева Гулзат Серікқызы,
Мүшелері: Ажибекова Ляйля Нуржановна, Төкен Илияс Жеке-

нұлы,Азимханова Шугыла Валерийвна,Мусина Жанаргуль Ома-
ровна

Абай облысы 
Аягөз ауданының аумақтық сайлау комиссиясының 

ҚАУЛЫСЫ

Аягөз ауданының Баршатас ауылдық округінің
әкімінің сайлауын тағайындау туралы 

«Қазақстан Республикасындағы сайлау туралы» Қазақстан Республикасының Конс-
титуциялық заңының 113-1 бабына сәйкес, Аягөз ауданының аумақтық сайлау комис-
сиясы ҚАУЛЫ ЕТЕДІ:

1. Аягөз ауданының Баршатас ауылдық округі әкімінің сайлауы 2026 жылдың 1 қара-
шаға тағайындалсын.

2. 2026 жылғы 1 қарашаға тағайындалған Аягөз ауданының Баршатас ауылдық окру-
гінің әкімінің сайлауын дайындау және өткізу жөніндегі негізгі іс-шаралардың күнтізбелік 
жоспары, осы қаулының қосымшасына сәйкес бекітілсін.

3. Осы қаулы Аягөз ауданының аумақтық сайлау комиссиясының интернет-парақша-
сында және «Аягөз жаңалықтары» аудандық газетінде жариялансын.

Сайлау комиссиясының төрағасы Е.Оразбек
Сайлау комиссиясының хатшысы К.Абдреев

Аягөз қаласы,   
2026 жылғы 23 қыркүйек
№13

Ашықтық, қолжетімділік – өзара сенім мен шынайы қарым-қатынастың кепілі. Қарапайым 
халық пен сот арасындағы байланысты нығайтуда қызметті барынша ашық етудің маңызы 
зор. Соған орай сот жұмысында жаңа технология  жетістіктерін енгізу бойынша ауқымды ша-
ралар қолға алынғаны белгілі. Жоғарғы Соттың бастамашылығымен тәжірибеге енгізілген 
сонны өзгерістердің басында «Төрелік» жүйесі, «Сот кабинеті» сервисі  тұр.

 Сонымен бірге, сот өндірісіне түскен арыз, материалдардың компьютердің көмегімен 
судьяларға автоматты түрде тең бөлінуі де қоғамның сот жұмысына деген оң ілтипатын ту-
дырғаны анық. 

Шын мәнінде «Сот ка-
бинеті» сервисі барлық 
саланың қызметіне қозғау 
салған ерекше жоба бол-
ды. Осы сервис арқылы 
азаматтар өз арыз-ша-
ғымын сот ғимаратына 
бармай-ақ жолдауға бо-
латынына көз жеткізді. 
Бұл сервис азаматтарға 
сірескен кезектің не еке-
нін ұмыттырды, уақыт 
пен қаржыны тиімді жоба 
арқылы да үнемдеуге бо-
латынын ұқтырды. Жаңа 
бастаманы уақыт өткен 
сайын жетілдіре түскеннің 
арқасында «Сот кабине-
ті» сервисі арқылы аза-
маттар бүгінде көптеген қызметті оңтайлы алып отыр. Сервис арқылы түскен талап арыздар 
соттың да, сотқа жүгінген адамдардың да уақыты мен жұмысын қысқартады. 

Мысалы, егер азамат немесе заңды тұлға уақыты мен ақшасын жұмсамай, үйден талап 
арыз жіберсе, ол сот базасына электронды түрде түседі. Сот қызметкері арызды тіркейді. Ол 
үшін құжаттарды сканерлеп, оларды талап арызбен бірге жолдап, содан кейін ЭЦҚ кілтпен 
қол қою қажет.

 Мұның барлығы сот жүйесі қызметкерлерінің азаматтармен өзара байланысын төмендетіп, 
сыбайлас жемқорлыққа бейімділікті қысқартуға ықпал ететінін атап өткен жөн. Сот жүйесіне 
заманауи технологияларды енгізу және қолдану сот ісін жүргізуді оңайлатып, бюрократиялық 
кедергілерді жояды деген сенімдеміз. 

Аягөз аудандық сот әкімшісі басшысының орынбасары 
М.Т.Бейсембаев

Сыбайлас жемқорлық – заманмен бірге өсіп-өркендеп, небір тегеурінді қарсылықтарға тө-
теп беріп, қайда мол қаражат, пайда болса, сол жерге тамыр жайып, бүгінге дейін жойылмай 
отырған қауіпті кеселдің бірі. Басқа елдер сияқты, біздің жас мемлекетімізді де айналып өт-
кен жоқ. Мемлекеттік қызметшілердің сыбайлас жемқорлық қылмыстар және осы тұрғыдағы 
құқық бұзушылықтарға бой алдыруының себебі көп. Оған ең алдымен қызметшілердің білім 
деңгейінің, әдептілік ұстанымының төмен болуы әсер ететін болса керек. 

Кей мемлекеттік қызметшілердің құқық бұзушылыққа немқұрайлылық танытуы, кәсіби 
әдептілігінің жетіспеуі де, жеке басының қамын ойлауы да парақорлықтың дендеуіне септігін 
тигізуде. Сондай-ақ, кейбір мемлекеттік орган басшыларының сыбайлас жемқорлыққа қарсы 
заң талаптарын атқаруда ынта танытпай, жұмыс жүргізбеуі де жемқорлықтың тамырын те-
реңдете түседі. Айналасындағы салауатты, таза және сау ортаны шарпып, тыныс-тіршілігн 
тарылтатын, заңсыз әрекеттермен қоғамдық ортаның және мемлекеттік органдардың, ұйым-
дардың, дара кәсіпкерлердің, азаматтардың қызмет етуіне қатер төндіретін қауіпті дертті бол-
дырмаудың тетігі халықтың өзінде. Бұл дерттің алдын алып, қоғамға таралу жолдарын кесіп, 
оның ұлғаюына жол бермеу керек. 

Ол үшін аталған дертке болып, ат салысып, қарсы күресуіміз қажет. Сонда ғана ел мүддесі 
үшін зор үлес қосатынымыз және халық сенімінен шығатынымз анық. Сыбайлас жемқорлық 
әрекеттері бойынша тиісті шара қолданудың негізі – ол азаматтардың арыз-шағым, өтініште-
рі. Мемлекетіміздің кез-келген азаматы Қазақстан Республикасының Конституциясын және 
заңдарын сақтауға, басқа адамдардың құқықтарын, бостандықтарын, абыройы мен қадір-қа-
сиетін құрметтеуге міндетті. Ендеше, жемқорлықты жоюды мақсат еткен жергілікті атқарушы 
органдар жолдауда берілген тапсырмалардың шындыққа айналып, заңнамалардың талапқа 
сай орындалуына мүдделілік танытуды міндеті деп санайды. 

Президентіміз  өз сөзінде «Жемқорлыққа қарсы күрес жан-жақты, үздіксіз, ашық әрі әділетті 
түрде жүргізілуі тиіс. Біз сонда ғана алға қойған биік мақсаттарға қол жеткізе аламыз» - дейді. 

Сондықтан қоғамды жегідей жеп жатқан қауіпті індетпен баршамыз бір кісідей атсалысып, 
күресуіміз  қажет.

Аягөз аудандық соты судьясы  Е.Т.Жарынбетов

Табиғи монополияларды реттеу комитетінің Абай облысы 
бойынша департаменті «Аягөз су» КМК-ның тұтынушылардың 
және басқа да мүдделі тұлғалардың алдында тариф жобасы мен 
тарифтік есептеуді қарау бойынша қоғамдық тыңдауын өткізеді.

Өткізілетін орны және уақыты: Аягөз қаласы, Макеев кө-
шесі 1 , «Аягөз су» КМК-ның жиналыс залында 2026 жылдың 
27 қазанында сағат 15-00-де.

Қазақтың кәсіби өнеріне өзін-
дік қолтаңбасын қалдырған, 
өнер қайраткері, кәсіби әнші, Ма-
мырсу ауылының тумасы Болат 
Әбдіахметовтің дүниеден өтуіне 
байланысты туған-туыстары 
мен жақындарына қайғырып кө-
ңіл айтамыз.

Болат Әбдіахметов қазақ өнері-
нің дамуына өлшеусіз үлес қосқан, 
бар ғұмырын ұлттық мәдениетке адал қызмет етуге арнаған азамат 
еді.

Осындай ардақты азаматтың өмірден озуы – туған-туыстары мен 
өнер саласы үшін ғана емес, барша ел үшін орны толмас қаза.

Марқұмның иманы саламат, жаны жәннәттә болсын. Болат Әбдіах-
метовтің жарқын бейнесі мен өнерге сіңірген еңбегі ел жадында мәңгі 
сақталады.

Аягөз ауданының әкімі                                      А.Нұғымаров
Аягөз аудандық Мәслихатының төрағасы      А.Ибрайшин 

ҚАЗАНАМА

ҚОҒАМДЫҚ ТЫҢДАУ

Аягөз ауданының балалар-жасөспірімдер спорт мектебінің 
қазақ күрес бөлімінің аға жаттықтырушысы - Еркін Рамазанұлы 
Шуақбаевтың    асыл жары 

БАНУ АЙТҚАЛИҚЫЗЫНЫҢ 
мезгілсіз өмірден өтуіне байланысты  жанұясына, туған –туыс-

тарына қайғыларына ортақтасып көңіл айтамыз. 
Аягөз аудандық балалар–жасөспірімдер 

спорт мектебінің басшысы 
Е.Бекишев және ұжымы, кәсіподақ ұйымы

Аягөз қаласы Ғ.Шөкімұлы 3 мекен жайындағы суы ішінде 
от жағатын жер үй жалға беріледі. 

Телефон  8 708 195 48 56.

ХАБАРЛАМА
01.09.1965 жылы туған Жумадилова Гульшекер Аскаров-

наның атына берілген еңбек кітапшасының жоғалғанын ха-
барлайды. Анықталған  жағдайда 8 702 520 27 56 ұялы теле-
фон нөміріне хабарласу сұралады.

ҚАЛАМГЕРМЕН СЫРЛАСУ – РУХАНИЯТҚА БАСТАР ЖОЛ

«ОРИКА ҚАЗАҚСТАН» АҚ«Kaz Minerals Aktogay» ЖШС-нің «Ақ-
тоғай» кен орнында орналасқан «Шығыс материалдарының мо-
дульдік қоймасы» объектісі бойынша, сондай-ақ «Ақтоғай» кен 
орнында эмульсиялық жарылғыш заттардың жарылмайтын ком-
поненттерін өндіруге арналған жылжымалы модульдік пункт», 
объетісі,бойынша, оның ішіндеатмосфераға ластаушы заттар-
дың рұқсат етілген шығарындылары нормативтері (РЕШН) жоба-
сы бойынша, сондай-ақ ҚББ, ӨЭББ, ТҚШЖ, бөлімдерін қоса ал-
ғанда ашық жиналыс түрінде қоғамдық тыңдаулар өткізілетінін 
хабарлайды.

Тиісті нысандардың орналасқан жерінің және ықпал ету 
аймағының географиялық координаттары: •	 N46°59'30.79"; 
E79°58'24.60";	 N46°59'31.39"; E79°58'27.19";N46°59'28.01"; 
E79°58'26.26";N46°59'28.96"; E79°58'36.29".

Қоғамдық тыңдаулар 17.11.2026 ж., сағат 10:00-деАбай облысы, Ая-
гөз ауданы, Ақтоғай кенті, Маметова көшесі, 5 мекен-жайы бойынша 
Ақтоғай кенттік клубы ғимаратында өткізіледі.

Қоғамдық тыңдауға қатысушылардың шешімі бойынша ашық жина-
лыс өткізу мерзімі қатарынан бес жұмыс күніне дейін ұзартылуы мүмкін.

Төтенше жағдай және (немесе) карантин, әлеуметтік, табиғи және 
техногендік сипаттағы шектеу шаралары енгізілген жағдайда, қоғамдық 
тыңдаулар онлайн режимде өткізіледі.

Zoom платформасы арқылы онлайн қоғамдық тыңдауларға қосылу 
сілтемесі:

https://us05web.zoom.us/j/8789133034?pwd=ZDdGL09jcEVnRUZQaT
V5VUE1T2lJUT09&omn=86716122600

Конференция идентификаторы: 878 913 3034
Кіру коды: 111111
Бастамашы: «ОРИКА ҚАЗАҚСТАН» АҚ, БСН 000640003818, тел.: +7 

(7232) 224953, мекенжайы: ҚР, 070512, Шығыс Қазақстан облысы, Глу-
бокое ауданы, Опытное поле ауылы, Оралхан Бөкей көшесі, 1.Элект-
рондық пошта: laura.kurmasheva@orica.com.

Тапсырыс берушінің ескертулер мен ұсыныстар қабылдайтын ин-
тернет-ресурсының немесе электрондық поштасының мекенжайы: 
m.abilgazina@ecodelo.kz

Жобаны әзірлеуші «EcoDelo» ЖК. БСН 930606450249.Мекенжайы: 
010000, Астана қаласы, Б. Майлин көшесі, 19, 5-қабат, 502-кабинет.
Байланыс деректері: тел.: +7 777 100 1345, +7 701 599 4117,электрон-
дық пошта: m.abilgazina@ecodelo.kz

Қоғамдық тыңдау материалдарымен сайтта танысуға болады https://
ndbecology.gov.kz/, сондай-ақ «Абай облысы табиғи ресурстар және 
табиғат пайдалануды реттеу басқармасы» ММресми интернет-ресур-
сында https://www.gov.kz/memleket/entities/abay-tabigat.

Жоспарланып отырған қызмет, қоғамдық тыңдауларды өткізу және 
оған қатысты құжаттардың көшірмелеріне сұраныс бойынша қосым-
ша ақпаратты мына байланыс деректері арқылы алуға болады: : 
m.abilgazina@ecodelo.kz, тел: +77771001345, +7 771 2764966.

ЖАО, қоғамдық тыңдауларды өткізу туралы ақпаратқа жұртшылық-
тың қолжеткізуін қамтамасыз етугежауапты – ««Абай облысы табиғи 
ресурстар және табиғат пайдалануды реттеу басқармасы» ММ, тел. 8 
(7222) 354422..E-mail: uprirp.abay@akimatabai.gov.kz

Ескертулер мен ұсыныстар жергілікті атқарушы органның uprirp.
abay@akimatabai.gov.kz электрондық поштасына және https://
ndbecology.gov.kz/ сайты арқылы қабылданады.

АО «ОРИКА КАЗАХСТАН»сообщает, что, проводятся общест-
венные слушания в форме открытого собрания по проекту-
нормативов допустимых выбросов (НДВ) для объекта: «Мо-
дульный склад расходных материалов на месторождении ТОО 
«KazMineralsAktogay» объект: «Мобильный модульный пункт 
по производству невзрывчатых компонентов эмульсионных 
взрывчатых веществ в условиях месторождения «Актогай» АО 
«ОРИКА КАЗАХСТАН» расположенный на территории РК, Абайс-
кая область, Аягозский район, месторождение «Актогай» ТОО 
«KazMineralsAktogay», в том числе ПУО, ПЭК, ППМ.

Географические координаты участка и географические координаты 
территории воздействия: N46°59'30.79"; E79°58'24.60";N46°59'31.39";E
79°58'27.19";N46°59'28.01;"E79°58'26.26";N46°59'28.96";E79°58'36.29".

Общественные слушания будут проводиться17.11.2026 г. в 10:00 по 
адресу: область Абай, Аягозский район, Актогайскаяп.а., п.Актогай, 
ул.Маметова, 5, Актогайский сельский клуб.

Срок проведения открытого собрания продлевается до пяти пос-
ледовательных рабочих дней по решению участников общественных 
слушаний.

В случае введения чрезвычайного положения и (или) ограничитель-
ных мероприятий, в том числе карантина, чрезвычайных ситуаций со-
циального, природного и техногенного характера, общественные слу-
шания проводятся в онлайн-режиме.

Ссылка на подключение к общественным слушаниям в онлайн-ре-
жиме на платформе zoom:

https://us05web.zoom.us/j/8789133034?pwd=ZDdGL09jcEVnRUZQaT
V5VUE1T2lJUT09&omn=86716122600

Идентификатор конференции: 878 913 3034
Код доступа: 111111
Инициатор – АО «ОРИКА КАЗАХСТАН», БИН 000640003818, Тел: 

+7(7232) 224953, Адрес: РК, 070512, Восточно-Казахстанская область, 
Глубоковский район, село Опытное поле, ул.ОралханаБокей 1. эл.ад-
рес: laura.kurmasheva@orica.com.

Адрес интернет-ресурса или электронной почты заказчика, где при-
нимаются замечания и предложения: m.abilgazina@ecodelo.kz

Составитель – ИП «EcoDelo». БИН:930606450249. Адрес: 010000, г. 
Астана, ул. Б. Майлина 19, 5 этаж, 502 каб. Контактные данные: тел: 
+77771001345, +7 701 599 4117, эл. адрес: m.abilgazina@ecodelo.kz

Документация по проекту для ознакомления размещена на сайтах 
https://ndbecology.gov.kz/ и https://www.gov.kz/memleket/entities/abay-
tabigat

Дополнительную информацию о намечаемой деятельности, прове-
дении общественных слушаний, а также запроса копий документов, от-
носящихся к намечаемой деятельности, можно получить по эл. адресу 
и тел.: m.abilgazina@ecodelo.kz, тел: +77771001345, +7 7712764966.

МИО, ответственный за обеспечение доступа общественности к ин-
формации о проведенииобщественных слушаний - ГУ «Управление 
природных ресурсов и регулирования природопользования области 
Абай», тел.: 8 (7222) 354422. 13. E-mail:uprirp.abay@akimatabai.gov.kz

Замечания и предложения принимаются на Портале https://
ndbecology.gov.kz/ либо на электронную почту uprirp.abay@akimatabai.
gov.kz

Әдебиетке қызығушылықты 
арттырып, жас ұрпақты шығарма-
шылыққа баулу – мектептегі руха-
ни-танымдық тәрбиенің маңызды 
бағыттарының бірі. Осы мақсатта 
Аягөз ауданы білім бөлімінің №11 
жалпы орта білім беретін мек-
тебінде Қазақстан халқы тілдері 
күніне орай ұйымдастырылған 
«Тілдер шеруі» айлығы аясында 
«Қаламгермен сырласу» атты шы-
ғармашылық кездесу өтті.

Тағылымды шараға ақын, жа-
зушы, журналист, Қазақстан Жа-
зушылар одағының мүшесі, Халы-
қаралық «Шабыт» фестивалінің 
лауреаты, Халықаралық М.Шоло-
хов медалінің иегері, Қазақстан 
Республикасы Ақпарат саласы-
ның үздігі Ермек Дайырбай арна-
йы шақырылды. Кездесудің басты мақса-
ты – оқушылардың әдебиетке, кітап оқуға 
және өнерге деген қызығушылығын арт-
тыру, жас буынды шығармашылыққа бау-
лу, сондай-ақ туған жерден түлеп ұшқан 

қаламгердің өнегелі өмірі мен шығарма-
шылық жолын кейінгі ұрпаққа таныстыру.

Шығармашылық жүздесу барысында 
Ермек Дайырбай оқушылармен еркін пікір 
алмасып, өзінің қаламгерлік жолы, жур-
налистика саласындағы ізденістері мен 

әдебиет әлеміндегі шығармашы-
лық еңбегі жайында әңгімеледі. 
Қаламгердің бала күнгі арманынан 
бастап, журналистика мен әде-
биетке келу жолы, шығармашылық 
ізденістің қыр-сыры туралы айтқан 
әңгімелері оқушылардың ерекше 
қызығушылығын туғызды.

Кездесу барысында оқушылар 
да өздерін толғандырған сауалда-
рын ортаға салып, қаламгерге ер-
кін сұрақтар қойды. Әдебиет пен 
журналистиканың ерекшелігі, шы-
ғарма жазудың жауапкершілігі, кі-
тап оқудың адам руханиятындағы 
орны жөніндегі әңгіме оқушыларға 
ой салып, шығармашылыққа деген 
ынталарын арттыра түсті.

Осындай тағылымды жүздесу-
лердің жас ұрпақ үшін мәні зор. Себебі 
қаламгермен тікелей жүздесіп, оның өмір 
жолы мен шығармашылық тәжірибесін 
тыңдау – кітаптан оқыған дүниені тереңі-
рек түсінуге, әдебиетке деген қызығушы-
лықты оятуға ықпал етеді. Әсіресе туған 

өлкенің тынысын қаламымен өрнектеп 
жүрген жерлес қаламгердің өнегелі жолы 
жас буынға үлгі болары сөзсіз.

Шара соңында мектеп директоры А.Т-
.Авленовтың атынан Ермек Дайырбайға 
жас ұрпаққа әдебиеттің қадір-қасиетін та-
нытып, рухани бағыт-бағдар бергені үшін 
Алғыс хат табысталды.

Руханият пен тағылымды ұштастырған 
мазмұнды кездесу оқушылардың әдебиет 
әлеміне деген қызығушылығын арттырып, 
туған жерден шыққан қаламгерді жақыны-
рақ тануына мүмкіндік берді.

Мектеп ұжымы Ермек Дайырбайға шы-
ғармашылық табыс, қаламына қуат, тола-
ғай шабыт тілеп, жаңа шығармашылық 
белестерден көріне беруіне тілектестік 
білдірді.

Абай облысы білім басқармасы 
"Аягөз ауданы білім бөлімі" ММ
"№11 жалпы орта білім беретін 
мектебі" КММ-нің қазақ тілі мен 

әдебиеті пәні мұғалімі 
Каниева Макпал Кадирбековна


